
کتاب:-------------------------- -----  انبیاءؑ اور آئمہؑ کی قبور کی حفاظت
 مؤلف: ------------------------------------------- محمد تقی رہبر

پروف ریڈنگ: --------------------------------- مرکز تحقیقات حج

مترجم:----------------------------- ---------مرضیه زینب عابدی
مصحح:------------------------ -----------------سید اصغر علی کاظمی
پبلشرز:  -------------------------------------------نشر مشعر

ایڈیشن:  -------------------------------اول، سرما ۱۳۸۷ھ شمسی
پبلکیشنز:  ---------------------------------------------نشر مشعر
تعداد: -------------------------------------------------- ۳۰۰۰

قیمت:  ------------------------------------------۵۰۰ تومان  
                                   مشعر کے ہولسیلرز اور ڈیلرز:

                  تہران: ٹیلیفون نمبر: ۶۴۵۱۲۰۰۳ – ۰۲۱ / قم: ٹیلیفون نمبر:۷۸۳۸۴۰۰ - ۰۲۵
فہرست

تمہید۔۔۔۔۔۔۔۔۔۔۔۔۔۔۔۔۔۔--۔۔۔۔۔۔۔۔۔۔۔۔۔۔۔۔۔۔۔۔۔۔۸
پہلا باب
قرآن سنت کی روشنی میں زیارت کے فوا ئد۔۔۔۔۔۔۔۔۔۔۔۔۔۔۔۔۔۔۔۔۱۰
فطرت اور آئین اسلامی ۔۔۔۔۔۔۔۔۔۔۔۔----۔۔۔۔۔۔۔۔۔۔۔۔۔۔۔۔۔۱۱
مرحومین سے محبت ایک فطری امر ہے۔۔۔۔۔۔۔۔۔۔                        ۔۔۱۱
قبور کی زیارت کے تربیتی اثرات  ۔۔۔۔۔۔۔۔----                      ۔۔۔۔۔۔۱۲
علماء کی قبور کی زیارت ۔۔۔۔۔۔---------۔۔۔۔۔۔۔۔۔۔۔۔۔۔۔۔۔۔۔۱۳
شہداء کی قبور کی زیارت۔۔۔۔۔۔۔۔۔۔۔۔۔۔--------------۔۔۔۔۔۔۔۱۳
رسول خداﷺ کے حرم میں حاضری ۔۔۔۔۔----------۔۔۔۔۔۔۔۔۔۔۱۴
قبور کی زیارت اور سنت رسول خداﷺ ----------۔۔۔۔۔۔۔۔۔۔۔۔۔۱۵
احادیث کی روشنی میں  رسول خدا ﷺ کے مرقد مبارک کی زیارت ۔۔۔۔۱۶
حدیث " لا تشد الرحال" کی تفسیر           ۔     ۔۔۔۔۔۔۔۔۔۔۔۔۔۔۱۶
مساجد سبعہ کی زیارت          ۔۔۔۔۔۔۔۔۔  ۔۔۔۔۔۔۔۔۔۔۔۔۔۔۔۔۔۱۸
قبور کی زیارت کے ذریعے صالحین کے آثار کی حفاظت۔۔۔۔۔۔۔۔۔۔۔    ۔۱۹
دوسرا باب
قبور اولیائے الہی کی حفاظت     ۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۲۲
دو تہمتوں شرک اور بدعت کا جائزہ۔۔۔۔۔۔۔۔۔۔  ۔۔۔۔۔۔۔۔۔۔۔۔ ۲۴
صاحب قبر کی پرستش اور شرک۔۔۔۔۔۔۔۔۔۔۔۔۔ ۔۔۔۔۔۔   ۔ ۔۔۔۲۵
۱۔گزشتہ امتوں کے درمیان قبور کی تعمیر۔۔۔۔۔۔۔۔۔۔۔۔۔۔۔۔ ۔ ۔۔۲۷
۲۔ذی القربیٰ سے اظہار مؤدت۔۔۔۔۔۔         ۔۔۔۔۔ ۔۔۔۔۔۔۔۔۔۔۲۸
۳۔اولیاء کے بیوت(گھر)اور ان کے مزار۔۔۔۔۔۔۔۔    ۔۔۔۔۔۔۔۔۔۔۔۲۹
الف : بیوت سے کیا مراد ہے ؟۔۔۔۔۔۔۔۔۔۔۔۔۔۔۔۔۔۔۔ ۔۔۔     ۔۳۰
ب: وہ گھر جو آرامگاہوں میں تبدل ہو گئے۔۔۔۔۔۔  ۔            ۔۔۔۔۔۔۳۱
۴۔خلفاء اور گذشتہ انبیاء کی قبور۔۔۔۔۔۔۔۔ ۔  ۔۔۔ ۔۔۔۔۔۔۔۔۔۔۔۳۲
۵۔مسلمانوں کا شیوہ زندگی اور قبور کی تعمیر۔۔۔۔۔۔۔ ۔۔۔ ۔۔۔۔۔۔۔۔۔۳۲
۶۔احادیث آئمہ ؑکی روشنی میں قبور کی حفاظت            ۔۔۔۔۔۔۔۔۔۔۔۔۳۶
پہلا گروہ: قبور کی تعمیر کا مستحب ہونا۔۔۔۔۔۔۔۔۔    ۔۔ ۔۔۔۔۔۔۔۔۔۳۶
دوسرا گروہ:
 زیارت کی کیفیت  قبر پر بناء کے وجود کی حکایت کرتی ہے۔۔                  ۔۳۷
تیسرا گروہ :
 مراقد متبرکہ کا احترام اوران کی طرف دعوت ۔۔۔۔۔ ۔۔۔۔۔۔۔۔۔۔۳۹
ضعیف روایات ۔۔۔۔۔۔۔۔۔۔۔ ۔۔۔۔             ۔۔۔۔۔۔۔۔۔۔۔۔۴۰
۱۔قبر کو اس کی اپنی مٹی سے ہی پر کیا جائے۔۔۔۔۔۔  ۔۔۔۔     ۔۔۔۔۴۰
روایت کا جائزہ۔۔۔۔۔۔۔۔۔۔۔۔۔۔۔۔۔                    ۔۔۔ ۔۔  ۔۔۔۴۱
۲۔تعمیر قبور سے نہی۔۔۔۔۔۔۔۔۔۔۔۔        ۔۔۔ ۔                   ۔۔۔۴۲
روایات کا جائزہ ۔۔۔۔۔۔۔۔     ۔۔۔۔۔  ۔۔۔۔۔۔۔   ۔۔۔۔۔۔۔۔۔۴۲
۳۔قبر پر چاک یا  مٹی سے کام کرنا ۔۔۔۔  ۔  ۔۔۔۔۔۔۔۔۔    ۔۔۔۔۔۴۴
۴۔قبر کی اونچائی ایک بالشت یا چار انگلیوں کے برابر۔۔۔۔ ۔۔۔۔   ۔۔۔۴۵
۵۔قبر کو زمین کے ساتھ برابر کرنا۔۔۔۔۔۔۔۔۔۔۔۔۔۔۔۔۔۔  ۔۔۔۔۴۵
۶۔قبر کی تجدید ۔۔۔۔۔۔۔۔۔۔۔۔ ۔۔                  ۔۔۔۔۔۔۔۔۔۔۔۔۴۹
تیسرا باب
متبرکہ مزاروں کے ساتھ قبر کی تعمیر ۔۔۔۔     ۔۔۔۔۔۔۔۔۔۔۔۔۔۔۔۔۵۰
۱۔اصحاب کہف کے مرقد پر مسجد بنانا  ۔۔۔۔            ۔۔ ۔۔۔۔۔۔۔۔۔۔۔۵۱
۲۔ مسجد النبیؐ کے اندر مرقد رسولؐ کا وجود ۔۔۔۔۔۔ ۔۔۔ ۔۔ ۔    ۔۔۔۔۔۵۳
۳۔قبور کے نزدیک اور ان کے درمیان نماز پڑھنے کا حکم  ۔۔۔۔۔ ۔۔۔۔۔۔۵۴
۴۔آئمہ علیہم السلام کی نظر میں حرم امام حسین ؑ کے اندر نماز ادا کرنے کا حکم   ۵۵
خودغرض و مفادپرست افراد کی روایات            ۔۔۔۔  ۔۔۔۔۔۔۔۔۔۔۔۵۶
چوتھا باب 

اپنے عزیزواقارب کے فراق میں سوگواری               ۔۔۔۔۔۔۔۔۔۔۔۔۔۵۹
عزیز واقارب کی موت پر سوگواری                   ۔۔۔۔۔۔۔۔۔۔۔۔۔۔۔۔۶۱
سید الشھداء حضرت امام حسین ؑ کیلئے عزاداری۔۔۔۔۔۔۔۔۔۔  ۔۔ ۔۔۔۔۔۶۲
پانچواں باب 

مراقد میں گناہ کا ارتکاب ۔۔۔۔۔۔۔۔۔۔۔۔۔۔          ۔۔۔۔۔۔۔۔۔۔۔۶۳
اپنے سر اور چہرے کو پیٹنا ۔۔۔۔۔۔۔۔۔۔۔۔۔۔             ۔۔۔۔۔۔۔۔۔۶۴
پہلی حدیث ۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔       ۔۔۔۔۔۔۔۔۶۴
حدیث کا جائزہ۔۔۔۔۔۔۔۔۔۔۔۔۔۔۔۔۔۔۔۔ ۔۔۔۔ ۔۔۔۔ ۔۔۔۔۔۔۶۴
دوسری حدیث ۔۔۔۔۔۔۔۔۔۔۔۔۔۔۔۔۔ ۔۔۔۔ ۔۔۔۔۔۔۔۔۔۔۔۔۔۶۵
جائزہ۔۔۔۔۔۔۔۔۔۔۔۔۔۔۔۔۔۔۔۔۔۔ ۔۔۔۔۔۔ ۔۔۔۔۔۔ ۔۔۔۔۔۶۵
تیسری حدیث۔۔۔۔۔۔۔۔۔۔۔۔۔۔۔۔۔۔۔۔  ۔     ۔۔۔۔۔۔۔۔۔۶۷
روایت کا جائزہ۔۔۔۔۔۔۔۔۔۔۔۔۔۔۔۔۔ ۔۔۔۔۔ ۔۔۔۔۔۔۔۔۔۔۶۷
درست الفاظ میں مومن کیلئے نوحہ خوانی ۔۔۔۔۔   ۔ ۔۔۔۔ ۔۔۔۔۔۔۶۸
دیگر موضوعات ۔۔۔۔۔۔۔۔۔۔۔  ۔۔۔۔ ۔ ۔۔۔ ۔۔۔۔۔۔۔۔۔۔۔۶۹
۱۔اولیاء سے توسل ۔۔۔۔۔۔۔۔۔۔۔ ۔  ۔۔۔۔۔۔ ۔ ۔۔۔۔۔۔۔۔۔۷۰
۲۔اولیاء کیلئے نذر ونیاز کرنا ۔۔۔۔۔۔۔۔۔۔۔۔۔ ۔۔۔۔ ۔۔۔۔۔۔۔۔۷۱
۳۔درخواست شفاعت ۔۔۔۔۔۔۔۔۔۔۔۔۔۔    ۔۔۔۔۔۔۔۔۔۔۔۔۷۱
۴۔اولیاء سے مددطلب کرنا۔۔۔۔۔۔۔۔۔۔۔۔۔۔۔۔ ۔ ۔ ۔  ۔۔۔۷۲
۵۔غیر خدا کی قسم کھانا  ۔۔۔۔۔۔۔۔۔۔۔۔۔۔    ۔۔۔۔۔۔۔۔۔۔۔۷۲
۶۔قبر کا طواف کرنا ۔۔۔۔۔۔۔۔  ۔۔۔۔۔۔۔ ۔۔۔۔۔۔۔۔۔۔۔۔۔۷۲
۷۔عورتوں ا ورمرد وں کا اکٹھے ہونا  ۔۔۔۔۔۔۔ ۔۔۔۔۔۔۔۔۔۔۔۔۷۳

تمہید
         یہ دنیا جس میں ہم زندگی بسر کررہے ہیں ایک ایسے گلوبل ولیج کی صورت اختیار کر چکی ہے جہاں سب صحیح طریقے سے ایک دوسرے کے عقائد اور آراء سے مطلع(واقف)ہو سکتے ہیں دراصل خدائے متعال کی یہ نعمت مسلمانوں کے اندر ہمدلی اور ہمفکری کا باعث بنی ہے لیکن افسوس کی بات یہ ہے کہ بعض افراد بجائے اس کے کہ مشترک امور پر زور دیں اختلافات پر زور دیتے ہیں اور ہمیشہ اپنے دینی بھائیوں کے عقائد کو نا درست پیش کرتے ہیں جو مسلمانوں کے اتحاد اور تعاون کی راہ میں ایک بڑی رکاوٹ ہے ۔

بعض اوقات یہ خود غرضی اس حد تک بڑھ جاتی ہے کہ (قبور کی تعمیر )جیسے ایک فقہی مسئلے کو ایک عقیدتی مسئلے کی حیثیت دے کر اسے مایۂ تکفیر قرار دے دیا جاتا ہے ۔

انہیں اواخر میں ڈاکٹر عبدالھادی الحسینی کے قلم سے لکھی گئی ایک کتاب " المزار عندالآ ئمۃ الاطہار " بحرین میں چھپی اور سعودی عرب میں شایع کی گئی ہے ۔ صرف یہی نہیں بلکہ "زین العابدین ابراہیمی " نامی شخص نے " زیارت از دیدگاہ آئمہ " کے نام سے اس کا فارسی میں ترجمہ کیا ہے جو دارالقائم (موھوم)میں چھاپی اور مکہ ومدینہ میں شایع کی گئی ہے۔

ان لوگوں نے ایک فقہی مسئلے کو اس طرح بڑھا چڑھا کر پیش کیا ہے  کہ گویا انبیاء اور اولیاء کی قبروں کی زیارت کرنے والے افراد موحدوں کی صف سے خارج ہو چکے ہیں اور ان کا شمار مشرکوں میں ہونے لگا ہے ۔

            ہم نے بارہا ایسے افراد کی منطق پر تحقیق کرنے کے بعد ان کا جواب دیا ہے لیکن اس کتاب کے مصنف اور مترجم پر حجت تمام کرنے اور یہ ثابت کرنے کےلئے کہ وہابی منطق کمزور  ہے اور بے اساس  جبکہ محبین خاندان رسالت کے عقاید اور ان کی منطق قوی اور مدلل ہے ہم دوبارہ ان دونوں کتابوں کا تجزیہ پیش کرتے ہیں اور درج ذیل چند فصول میں ان کا جواب دیتے ہیں :
قرآن سنت کی روشنی میں زیارت کے فوا ئد
قبور کی تعمیرکے ذریعے  انبیاء اور اولیاء  کے آثار کی حفاظت

پیغمبر اکرمﷺاور اولیاء الہی کے مزار کیساتھ مساجدکی تعمیر اور ان مساجد میں نماز پڑھنے کا حکم۔
اپنے عزیزوں کے غم میں سوگواری کرنا ۔
مزار پرگناہ کا ارتکاب 
    اب ہم ان موضوعات پر  بحث کے ذریعے کتاب " المزار" کے ایک بڑے حصے کا تجزیہ اور اسکی تحلیل پیش کریں گے۔

        اس کتاب کے آخر میں مصنف نے "ارواح مقدسہ سے توسل " کے بارے میں بحث کی ہےجس کے بارے میں تشریحات خود ایک الگ کتاب کی متقاضی ہیں جس کے بارے میں ہم نے دو الگ کتابوں میں بطور مباب وضاحت پیش کی ہے ۔  اس امید کے ساتھ اپنی بات کو مختصر کرتا ہوں کہ خدا دنیا کے تمام مسلمانوں کو اسلامی آثار ،بزرگان وصالح آباؤاجداد کی یادگاروں اور ہراس چیز کی حفاظت کرنے میں کامیاب فرمائے جو اسلامی اقدار کے تحفظ میں مددگار ثابت ہوتی ہیں ۔
قم۔ امام جعفر صادق ؑ فاؤنڈیشن 
جعفر سبحانی 

۲۲شعبان ۱۴۲۹ ھجری 

بمطابق ۳شھریور ۱۳۸۷ شمسی
باب اول

قرآن سنت کی روشنی میں زیارت کے فوائد

                       زیارت کے لغوی معنی " قصد وارادہ " کے ہیں اور اس کا استعمال وہاں ہوتا ہے جہاں کوئی شخص کسی دوسرے شخص یا جگہ کیلئے احترام بجا لانے کے قصد سے ایک جگہ سے دوسری جگہ سفر کرتا ہے ۔

بعض اوقات " زیارت " ایسے جملے اور عبارت کو کہا جاتا ہے کہ جن کے ذریعے انسان  کسی فرد کیساتھ گفتگو کرتا ہے البتہ یہ ایک اصطلاحی معنی ہے ۔

      فطرت اور آئین اسلامی 

           اسلامی آئین ایک فطری آئین ہے جسکے تمام اصول انسانی خلقت کیساتھ ھماھنگی اور مطابقت رکھتے ہیں  یہ آئین ہر قسم کے خلاف فطرت قانون سے پاک و مبرّا ہے قرآن مجید صراحتا ً اس اصول کو بیان کرتا ہے   " فاقم وجھک للدین حنیفا ً فطرت اللہ التی فطر الناس علیھا لا تبدیل لخلق اللہ ذالک الدین القیم  ولکن اکثر الناس  لا یعلمون  " 
ترجمہ: "پس( اے نبی )یکسو ہوکر اپنا رخ دین (خدا) کی طرف مرکوز رکھو اللہ کی اس فطرت کی طرف جس پر اس نے سب انسانوں کو پیدا  کیا ہے اللہ کی تخلیق میں کو ئی تبدیلی نہیں ہوسکتی ۔یہی محکم دین ہے لیکن اکثر لوگ نہیں جانتے"۔
یہ انسان کی فطرت ہے کہ وہ ہمیشہ عدالت پسند اور ظلم وستم سے بیزار ہے ایک معاشرتی زندگی کو پسند کرتا ہے اور ہمیشہ تنہائی سے گریز کرتا اختیار کرتا ہے اسی طرح اور بھی بہت سی مثالیں موجود ہیں ۔
اب ہم اسلام کی روشنی میں اپنے عزیزوں سے ان کی آرامگاہوں پر ملاقات کے مسئلہ کا جائزہ لیتے ہیں ۔
مرحومین سے محبت ایک فطری امر ہے 

        ہرصحت مند شخص اپنے والدین ،اپنی اولاد ، اپنے رشتہ داروں یا دوستوں سے پیار کرتا ہے اور بعض اوقات ان کیلئے اپنی جان تک قربان کردیتا ہے اگر ان میں سے کوئی مرجائے تو اسے یاد رکھتا ہے اپنے دل میں ان کی محبت کو پالتا رہتا ہے اور ان کی یادگاروں کی حفاظت کرتا ہے یہی وجہ ہے کہ ان کو دفن کرنے کے بعد چاہتا ہے کہ اپنی محبت کا اظہار کرے تاکہ کہیں ان کے ساتھ اس کا رابطہ ٹوٹ نہ جائے اسی احساس کے نتیجے میں وہ ان کی قبور کی حفاظت کرتا ہے لہذا لوگوں کو ان کے عزیزوں کی قبور پر جانے سے روکنا ایک غیر فطری کام ہے جو انسانی خلقت کے تقاضوں کے منافی ہے یہی وجہ ہے کہ شارع مقدس نے قبور کی زیارت کا حکم دیا ہے اور زیارت کے آثار کو بیان کیا ہے ۔
قبور کی زیارت کے تربیتی اثرات 

              اس بات میں کوئی شک نہیں کہ انسان کی خلقت میں حرص اور طمع شامل ہے لیکن اس کے ساتھ ساتھ اسکی زندگی میں کچھ ایسے عوامل کارفرما ہیں جو اس کی ان خواہشات کو اعتدال میں رکھتے ہیں اور اس بات کا باعث بنتے ہیں کہ اندگی گذارنے اور مال ومنال کے حصول کیلئے اسکی کوشش اور جدوجہد فقط انہی چیزوں کیلئے مختص نہ ہو بلکہ اس کے یہ غرائز اس کی سعادت کا سبب بنیں ان انسانی غرائض (حرص و طمع)کو اعتدال پر رکھنے والے عوامل میں سے ایک عامل اسی " وادی خموشاں " کی زیارت ہے جہاں وہ افراد کہ جو دنیا میں ثروتمند ،پرقدرت اور منصب دار تھے اب ایک لباس کے ساتھ ایک ہی صورت میں سو رہے ہیں اور کفن کے علاوہ دنیا کی کوئی چیز ان کی ہمراہی نہیں کرسکی ایسے افراد کا دیدار اس بات کا سبب بنتا ہے کہ انسان اپنے لالچ پرقابو پائے رسول خداﷺ کی روایات میں بھی اس نکتہ کو بیان کیا گیا ہے ۔
آپ ﷺ فرماتے ہیں :
" کنت نھیتکم عن زیارات القبور ألا فزوروھا فانھا ترق القلب وتدمع العین وتذکر الآخرۃ "۔ 
میں نے تمہیں قبور کی زیارت سے منع کیا تھا کیونکہ (افراد )مشرکوں کی قبور پر جایا کرتے تھے جو کہ ممنوع ہے 

اب (جبکہ مسلمانوں اور شہداء کی قبور تمہارے سامنے ہیں)زیارت کو جاؤ کیونکہ یہ کام دلوں کو نرم اور آنکھوں کو اشکبار کرتا ہے اور آخرت کو یاد دلاتا ہے ۔
ایک اور حدیث میں ارشاد فرماتے ہیں :
" زوروالقبور فانھا تذکرالآخرۃ "
  
    ترجمہ: ‘‘قبور کی زیارت کرو کیونکہ یہ کام آخرت کی یاد دلاتا ہے ’’
علماء کی قبور کی زیارت 
                جوکچھ بھی بیان ہوا ہے وہ عام افراد کی قبور سے متعلق تھا  جس کا کم ترین فائدہ آخرت اور موت کی یاد آوری ہے لیکن علماء کی قبور کی زیارت کچھ اور اثرات بھی رکھتی ہے کیونکہ یہ کام ان اشخاص کے احترام اور ان کی قدر قیمت کے اظہار کے علاوہ ایک طرح سے علم و دانش کی ترویج کا سبب بھی بنتا ہے جس کے باعث جوان نسل زندگی میں علماء کی قدر ومنزلت اور موت کے بعد ان کے احترام کی خاطر علم کی طرف رجحان بڑھاتے ہیں تاکہ ایک روز وہ بھی ان لوگوں کی صف میں شامل ہو سکیں ۔
شھداء کی قبور کی زیارت 

          شھداء کی قبور کی زیارت جنہوں نے اپنے لہو سے قوم کی عزت اور شرف کا دفاع کیا عام افراد کی قبور کی نسبت ایک خاص مقام کی حامل ہے ان کی قبور پر حاضر ہونے کا مطلب دراصل ان کے ساتھ یہ عہد کرنا ہے کہ ہم آپ کی راہ کو آگے بڑھائیں گے اس مطلب کی وضاحت کے لئے ایک مثال پیش کرتے ہیں ۔

خانہ کعبہ کا زائر طواف کے دوران "حجر اسود" پر ہاتھ پھیرتا ہے اس سیاہ پتھر پر ہاتھ لگانے کا مقصد کیا ہے اس کا مقصد دراصل حضرت ابراہیم ؑسے ان کی راہ کو جاری رکھنے اور ان کے اھداف کے تحقق کیلئے سعی و کوشش کرنا ہے جب زائر کا ہاتھ توحید کے اس سورما تک نہیں پہنچ سکتاتو وہ اس چیز کو ہاتھ لگاتا ہے جواس کی نشانی ہے ۔

اسلامی احادیث میں یہ حکم آیا ہے کہ زائر کو "حجر اسود " پر ہاتھ پھیرتے ہوئے یہ کہنا چاہئے۔
" اما نتی ادّیتھا ومیثاقی تعاھد تہ لتشھد لی بالموافاہ"
"جو امانت میری گردن پر تھی وہ میں نے ادا کی اور تجدید بیعت کو انجام دیا تاکہ تو اس کی ادائیگی کی گواہی دے "۔
یہاں واضح ہوتا ہے کہ اسلام نے شھداء احد ،کربلا اور دیگر شھداء کی زیارت کے لئے  اتنی عجلت کا حکم کیوں دیا ہے اس لئے کہ ان کی قبور پر حاضر ہونا اور ان پر ہاتھ رکھنا دراصل اس زائر کا ان کی روح اور ان کے ھدف کے ساتھ ان کی راہ کو جاری رکھنے کا عہد کرنا ہےلہذا شھداء کی زیارت کا مقصد ان کے احترام کے علاوہ ان کے عظیم مقاصد سے وفاداری کا عہد بھی ہے ۔
رسول خدا ﷺکے حرم میں حاضری 
                  رسول خدا ﷺکے حرم میں حاضرہونا انکی زحمات اور فداکاریوں کی قدردانی کرنے کے علاوہ ان کے عظیم مقاصد پر ڈٹے رہنا اور ان سے تجدید بیعت کرنا ہے ۔
حضرت امام علی ابن موسی الرضا  علیہ السلام  فرماتے ہیں: 

"ان لکل امام عھدا فی عنق اولیائہ وشیعتہ وان من تمام الوفاء بالعھد زیارۃ قبورھم"
" ہر امام اپنے احباء اور شیعوں کی گردنوں پر پیمان رکھتا ہے  اور اس پیمان میں سے کچھ حصے کی ادائیگی ان(امام)کی قبور کی زیارت ہے " ۔
گویا زائر اس زیارت کے سبب اپنے پیشوا کے ساتھ یہ عہد کرتا ہے کہ اس کے راستے کے علاوہ کسی دوسرے کے راستے کو اختیار نہ کرے ۔مرقد رسول خدا ﷺ کا زائر اپنے راہبر کے ساتھ کچھ ایسی گفتگو کرتا ہے : 
یا رسول اللہﷺ !اگر انصار نے " عقبہ دوم " میں آپﷺ کے ہاتھ پر حریم رسالت سے دفاع کے لئے بیعت کی اور اگر مہاجر اور انصار میں سے ایک گروہ نے "حدیبیہ " میں ایک درخت کے نیچے آپ ﷺکے ساتھ اس دین خدا سے دفاع کرنے کیلئےبیعت کی تومیں بھی اے شفیعِ امت!آپکے حرم میں حاضری اور آپﷺ کی تربت پاک کو چھونے کے ذریعے بیعت کرتا ہوں کہ آپ کے مقاصد کی پاسداری کروں اور شرک اور گناہ سے اجتناب کروں اور آپﷺ سے یہ چاہتا ہوں کہ آپ ﷺ درگاہ الہیٰ میں میرے لئےمغفرت کی دعا کریں ۔
                اگردنیا کے سیّاح خوبصورت مناظر اور آثار قدیمہ کو دیکھنے کے لئےسفرکی زحمتوں کو برداشت کرسکتے ہیں تومیں بھی بیابانوں میں سفراور کیکروں کے کانٹوں کی صوبتوں کے باوجود آپکی مرقد کی زیارت کا خواہاں ہوں میرا ہاتھ آپ ﷺ تک تو نہیں پہنچ سکتا لہذا آپ ﷺ کی تربت کو سونگھتا اور اس کا بوسہ لیتا ہوں۔
رسول خدا ﷺسے طلب ِمغفرت کرنا 
         قرآن مجید میں گناہکاروں کو یہ  حکم ملا ہے کہ وہ رسول اللہ ﷺ کی خدمت میں حاضر ہوں اور ان سے مغفرت کی درخواست کریں اور رسول خداﷺ بھی ان کے حق میں دعا فرمائیں تو اس صورت میں ان کے گناہ بخشے جا ئیں گے
        "ولوانھم اذظلموا انفسھم جاؤوک فاستغفرواللہ واستغفرلھم الرسول لوجدواللہ توابا رحیما ً"

"اور جب یہ لوگ  اپنے آپ پر ظلم کر بیٹھے تھے تواگر آپ کی خدمت میں حاضر ہوکراللہ سے معافی مانگتے اور رسول ﷺ بھی ان کے لئے مغفرت کی دعا کرتے تو وہ اللہ کو توبہ قبول کرنے والا،رحم کرنے والا پاتے "
اگرچہ یہ آیت علی الظاہر پیغمبر اکرمﷺ کے دوران حیات سے متعلق ہے لیکن اس بات پر توجہ رکھتے ہوئےکہ شھداء کا پیغمبرجو خود شھداء سے بطور اولی ٰ زندہ ہے اپنے زائرین کے غرائض کو سنتے ہیں اور درود سلام بھیجنے والوں کا جواب دیتے ہیں وہی پیغمبر اپنے زائرین کیلئے طلب بخشش بھی کرسکتے ہیں ۔
عجیب بات یہ ہے کہ اب بھی یہ آیت مرقد رسول اللہﷺ جو اب قدر نا شناس لوگوں کے اختیار میں آچکا ہے کے اوپر لکھی ہوئی موجود ہے ۔
قبور کی زیارت اور سنتِ رسول خداﷺ 
          نہ صرف یہ کہ رسول خدا ﷺ اپنی زبان سے اپنے اصحاب کو قبور کی زیارت کا حکم  دیتے تھے بلکہ خود بھی عملاً یہ کام انجام دیا کرتے تھے مسلم اپنی صحیح میں نقل کرتا ہے " رسول اکرم ﷺ کی زوجہ عایشہ کہتی ہیں رسول خداﷺ رات کے آخری حصے میں قبرستان بقیع کے ارادے سے گھر سے نکل جایا کرتے تھے جب وہاں پہنچتے تو وہاں کے مدفونین سے یوں مخاطب ہوتے تھے  ۔

"السلام علیکم دار قوم مومنین و اتاکم ما توعدون غداً موجلون وانا انشاء اللہ  بکم لاحقون  اللھم اغفر لاھل  البقیع الغرقد "
"درود ہو تم پر اےبا ایمان افراد کے گھر وہ چیز تمہیں مل گئی جس کا تمہیں وعدہ دیا گیا تھا(تم لوگ موت اور قیامت کے درمیان زندگی بسر کر رہے ہو )ہم بھی تمھارے ساتھ ملحق ہونے والے ہیں خدایا بقیع غرقد والوں کوبخشش دے"
            رسول خدا ﷺ صرف خود ہی زیارت کیلئے تشریف نہیں لاتے تھے بلکہ اپنی زوجہ کو بھی اس طرح زیارت کرنے کی تعلیم دیتے تھے 
"السلام علیکم اھل الدیار من المومنین والمسلمین ویرحم اللہ المستقدمین منا والمستاخرین وانا انشااللہ بکم لاحقون"

"درود سلام ہو اس زمین کے مومن اور مسلمان باسیوں پر !خدا سب مومنوں کومشمول رحمت قراردے چاہے وہ جو پہلے گذر چکے ہیں اور چاہے وہ جو آیندہ وفات پائیں گے ۔ہم بھی انشا اللہ آپ سے ملنے والے ہیں "۔
     رسول گرامیﷺکی زوجہ محترمہ اور ان کی بیٹی حضرت فاطمۃ الزہرا علیہا السلام قبور کی زیارت کیلئے جایا کرتی تھیں اور کوئی ایسا نہ تھا جو ان کے اس کام پر اعتراض کرے  لیکن اب بقیع کی زیارت کے دروازے عورتوں پر بند ہوگئے ہیں ۔یہ کام اصحاب کی سنت اور بعض ممالک کے دینی نظاموں کے درمیان ایک طرح کے تناقض کی نشانی ہے ۔ کیا خدا کا حکم چودھویں صدی میں تبدیل ہو گیا ہے ؟ عورتیں ان قبور کی زیارت اور وہ بھی شھداءاور اولیاء کی قبور کی زیارت کے فوائد سے کیونکر محروم رہیں ؟
احادیث کی روشنی میں رسول خداﷺ کے مرقد مبارک کی زیارت 
       تقی الدین سبکی شافعی (756م)ایک ماہر فقیہ ہیں جنہوں نے رسول اکرم ﷺ کے مرقد کی زیارت کے "عدم استحباب"  کے بارے میں ابن تیمیہ کے عقاید پر تنقید کرتے ہوئے "شفاء السِّقام فی زیارۃ خیر الانام " کے نام سے ایک کتاب لکھی ہے انہوں نے اپنی اس کتاب میں وہ احادیث اکٹھی کی ہیں جو محدثین نے زیارت ِ قبررسول خدا ﷺ کے بارے میں نقل کی ہیں یہ احادیث اتنی زیادہ ہیں کہ تواتر کی حد تک پہنچ چکی ہیں ۔
سعودی عرب کے سابقہ فقہیہ عبدالعزیز بن بازبھی ایسے افراد کے زمرے میں آتے ہیں جنہوں نے زیارت ِ قبررسول خدا ﷺ کے استحباب کے حق میں فتوا دیا ہے ۔
ہم یہاں چند روایات کو نقل کرتے ہیں: 
عبداللہ ابن عمر نے رسول خدا ﷺسے روایت کی ہے کہ آپﷺنے فرمایا " من زار قبری وجبت لہ شفاعتی " "جس نے میری قبر کی زیارت کی اس کیلئے  میری (طرف سے)شفاعت واجب ہوگئی "۔

           حضرت امام باقر علیہ السلام رسول گرامی اسلامﷺ سے نقل کرتے ہیں " من زارنی حیّاً ومیّتاً کنت لہ شفیعا ً یوم القیامۃ " جو بھی میری زندگی میں یا میری وفات کے بعد میری زیارت کرے گا میں قیامت کے دن اس کی شفاعت کروں گا ۔
امیرالمومنین علی علیہ السلام فرماتے ہیں: 

"اتمو برسول اللہ حجّکم اذا خرجتم  الی بیت اللہ فانَّ ترکہ جفاء وبذالک امرتم و اتمّو بالقبور الّتی الزمکم اللہ زیارتھا وحقھا " 

  جب تم نے حج کا ارادہ کرلیا تو اپنے حج کو زیارت مرقد رسول ا للہ  ﷺ کے ساتھ انجام کو پہنچاؤ کیونکہ ان کی زیارت کو ترک کرنا ان حضرت کے حق میں جفا کرنا ہے یہ وہ کام ہے جس کا تمہیں امر کیا گیا ہے ۔اور جن قبور کی زیارت لازمی قرار دی گئی ہے ان کی زیارت کو بھی جاؤ ۔
اسی بنیاد پر دنیا کے سب مسلمان حج کے دنوں میں اپنے سفر کو اسطرح سے منظم کرتے ہیں کہ جاتے ہوئے یا حج سے واپسی پر قبررسول خدا ﷺ کی زیارت کرسکیں حتی اگر اس کام کیلئے انہیں مشکل راستہ بھی اپنانا پڑے ۔
حدیث "لاتشدّ الرحال ۔۔۔۔۔۔۔۔" کی تفسیر 

ممکن ہے یہاں ایک سوال ذہن میں پیدا ہو کہ ان روایات میں رسول اکرم ﷺ کی زیارت کو تو مستحب قرار دیا گیا ہے  لیکن اس زیارت کیلئےسفر کرنے کے بارے میں کچھ بھی بیان نہیں ہوا بلکہ کہا جاسکتا ہے کہ ابو ہریرہ کےمطابق ان کی زیارت کیلئے سفر کرنا جائز نہیں ہے کیونکہ وہ رسول خداﷺ سے نقل کرتا ہے ۔
" لا تشدّ الرحال الاّ ثلاثۃ مساجد : مسجدی ھذا ومسجد الحرام ومسجد الاقصی ٰ " 

" تین مساجد کے علاوہ سفر نہیں کرنا چاہئےیہ میری مسجد ،مسجد الحرام اور مسجد الاقصیٰ " 

           لیکن اس سوال کا جواب بہت واضح ہے  رسول اکرم کی حدیث "شدّ رحال "کو موضوع مساجد کا سفر ہے نہ اس کے علاوہ کوئی اور سفر مثلاً قبور کی زیارت والدین کی زیارت یا حصل علم یا تجارت کیلئے سفر کرنا وغیرہ ۔ اس بات کی وجہ کہ صرف ان تین مساجد کیلئے " شدّ رحال " کا حکم آیا ہے یہ ہے کہ ان تین مساجد کے علاوہ باقی سب مساجد کا ثواب برابر ہے یعنی یہ کہ اگر کوئی شخص تہران میں رہتا ہے تو اس کو زیادہ ثواب حاصل کرنے کیلئے کسی دوسرے شہر کی جامع مسجد میں جانا بے فائدہ ہے کیونکہ شہر تہران کی جامع مسجد کا ثواب شہر سمنان کی جامع مسجد کے برابر ہے اس حدیث کا قبور کی زیارت کے ساتھ کوئی تعلق نہیں ہے ۔
مساجد سبعہ کی زیارت 

           مدینہ منورہ کے زائرین " مساجد سبعہ " کی زیارت کیلئے جایا کرتے ہیں اگر مسجد ردّ الشمس، مسجد بلال اور مسجد رجائیہ کو بھی ان میں شامل کیا جائے تو کل مساجد کی تعداد دس (۱۰)ہو جائے گی  ۔اگر خانہ کعبہ کے زائر ان مساجد کی    زیارت کیلئے جاتے ہیں تو ان کا یہ کام اس مقصد کیلئے نہیں ہوتا کہ وہاں نماز اداکرنے سے زیادہ ثواب حاصل کریں بلکہ ان کی زیارت کا مقصد دراصل صدر اسلام کے مسلمانوں کی یاد تازہ کرنا ہے کہ انہوں نے سخت ترین شرائط (جنگ خندق)میں ان میں سے بعض مساجد کو تعمیر کیا اور ان میں نماز اداکی ان مراکز میں حاضر ہونا دراصل ان یادوں کو تازہ کرنا اور اس راہ میں شھید ہونے والوں کے ساتھ عہدوپیمان باندھنا ہے اس کام کا ایک اور مقصد بھی ہے اور وہ ان مساجد سے تبرک حاصل کرنا ہے کہ جن کی مٹی میں راہ توحید کے شھداء کا خون شامل ہے جب زائرین مسجد میں داخل ہوتے ہیں تو وہ دخول مسجد کے مستحب اعمال بجا لاتے ہیں نہ یہ کہ نماز پڑھنے کیلئے ان مساجد میں جاتے ہیں ۔
آخر میں قرآن پاک کی آیت ذکر کرتے ہیں جو آشکارا قبور مومنین کی زیارت کا حکم دیتی ہے وہ آیت یہ ہے ،

" ولا تصل علی احد منھم مات ابدا ً ولا تقم علی قبرہ "

اس آیت میں رسول خداﷺ کو مشرکوں کے بارے میں دوچیزوں سے منع کیا گیا ہے 
ولا تصل علی احد منھم مات ابدا ً:  یعنی ان کے کسی بھی مردے پر نماز مت پڑھیئے
ولا تقم علی قبرہ  : ان کی قبروں کے نزدیک دعا کیلئے توقف مت کیجئے
             اس آیت کا دوسرا حصہ ہمارے لئے بہت اہمیت کا حامل ہے کہ آیا قبر کے نزدیک "توقف" فقط دفن کے وقت توقف کرنا ہے یا یہ کہ اس کا مطلب ایک وسیع مفھوم کا حامل ہے ؟
 مفسّر دوسرے معنی (وسیع مفھوم  کا حامل ہونا )کی تائید کرتے ہیں جن کا ہم مختصراً ذکر کریں گے ۔

بیضاوی کہتے ہیں :

" لاتقف عند قبرہ الدفن او الزیارۃ " منافقوں کی قبروں پر  خواہ دفن اور خواہ ان کی زیارت کیلئے ،توقف نہ کیجئے ۔
جلال الدین سیوطی (تفسیر جلالین ،سورۃ توبہ ،آیۃ 84 )،عارف بورسی (روح البیان  ج 3 ص 378 )اور آلوسی بغدادی (روح المعانی ،ج 10 ، ص155 )نے بھی یہی نظریہ بیان کیا ہے  اس صورت میں اس کے معانی کچھ یوں ہیں :
"منافقوں میں سے کسی کی قبر پر بھی ،کسی بھی وقت میں توقف مت کیجئے "

اس آیت کا مفھوم یہ ہے  کہ مومنوں کی قبور پر ٹھہرنا (توقف)جائز بلکہ بہتر ہے چاہے یہ توقف دفن کیلئے ہو یا کسی اور کام کیلئے ۔ لہذا ہر باایمان مسلمان اس فیض سے کہ رسول خداﷺ اس کی قبر پر ٹھہریں  اور اس کیلئے دعا کریں ،بھرہ مند ہوسکتا ہے سوائے منافقوں کے کہ جو اس فائدے سے محروم ہیں ۔
قبور کی زیارت کے ذریعے صالحین کے آثار کی حفاظت 

             قبور کی زیارت خاص طور پر علماء ،شھداء ،اولیائے الہی ٰ اور پیغمبر گرامیﷺ کی قبر کی زیارت کے فوائد ان قبور کی حفاظت کے گرو ہیں ۔زیارت قبور کی ترمیم اور ان کی حفاظت کا باعث بنتی ہے اور اگر امت ِ اسلامی ان متبرکہ مراقد سے اپنا رابطہ توڑ لے تو طبیعی طور پر زمانے کے ساتھ ساتھ یہ مراکز فراموشی کے سپرد کر دیے جائیں گے اور ان کا کوئی نشان باقی نہیں رہے گا جس کے نتیجے میں امت ِ اسلامی کو دو بڑے نقصانات کا سامنا کرنا پڑے گا ۔
ان مراکز کی زیارت کے فوائد ہاتھ سے کھو جائیں گے ۔
              صدر اسلام کے مسائل اور اولیائے دین کی تاریخ  آہستہ آہستہ فراموشی کے سپرد ہو جائے گی اور آئندہ  نسل اصل واقعہ کو شک وتردید کی نگاہ سے دیکھنے لگے گی کیونکہ قبور کی زیارت ہی وہ چیز ہے جو یادوں کو زندہ رکھنے کا باعث ہے اور یہ چیز ان اعمال (زیارت قبور)کی تحریم کی صورت میں زمانے کے ساتھ ساتھ بھلا دی جائے گی ۔ تحریریں کبھی بھی مشاھدات کی جگہ نہیں لے سکتیں اس طرح آہستہ آہستہ اسلام سے مربوط مسائل ہی اس سرنوشت سے دوچار ہوجائیں گے شک وتردید رسول اکرم ﷺ کے آئین،خود ان کی ذات مبارکہ اور ان کے لائحہ عمل میں سرایت کرکے انہیں وقت کے ساتھ ساتھ کم رنگ کردے گی جیسا کہ حضرت عیسی علیہ السلام کے ساتھ ہوا ۔
      حضرت عیسی علیہ السلام ، ان کے حواری اور ان کی کتاب کاکوئی محسوس اثر باقی نہیں رہا اور موجودہ نسل جو صرف محسوسات سے کام رکھتی ہے ، مسیح     ؑ کے اصلی وجود اور ان کے آئین میں شک وتردید کا شکار ہو چکی ہے اور کیا معلوم یہ احتمال ان کے ذہن میں موجود ہو کہ یہ آئین دراصل مورخین اور داستان سراؤں کا ساختہ وپر داختہ ہے جیسا کہ لیلی ومجنوں اور شیرین وفرہادوغیرہ کی داستانیں بھی اسی سرنوشت سے دوچار ہوئی ہیں ۔

    یہی وہ مقاصد ہیں جن کیلئے قرآن مجید حکم دیتا ہے کہ وہ جگہیں جہاں صبح وشام خدا کی تسبیح کی جاتی ہے مورد احترام وقدردانی قرار پائی جائیں ۔

  " فی بیوت اذن اللہ ان ترفع و یذکرفیھااسمھ یسبح لھ فیھا بالغدوۃ والاصال رجال لا تلھیھم تجارۃ ولا بیع عن ذکر اللہ واقام الصلاۃ وایتاء الزکوۃ یخافون یوما ً تتقلب فیھ القلوب الابصار"۔

(ھدایت پانے والے)ایسے گھروں میں ہیں جن کی تعظیم کا اللہ نے حکم دیا ہے اور ان میں اس کا نام لینے کا بھی وہ ان گھروں میں صبح وشام اللہ کی تسبیح کرتے ہیں ایسے لوگ جنہیں تجارت اور ضریدو فروخت ذکر خدا اور قیامِ نماز اور ادائیگی زکوۃ سے غافل نہیں کرتیں وہ اس دن سے خوف کھاتے ہیں جس میں قلب ونظر منقلب ہو جائیں گے " ۔

                  لہذا  معلوم ہوتا ہے کہ " بیوت " سے مراد مساجد نہیں ہیں کیونکہ مساجد بیوت میں شامل نہیں ہوتیں بلکہ ان سے الگ ایک اور چیز ہیں ۔ قرآن میں بھی بیت  اللہ الحرام کے، مسجد الحرام کے علاوہ کوئی اور معنی ذکر ہوئے ہیں  "بیت" اپنے لئے ایک چھت کا محتاج ہے تاکہ اپنے اندر رہنے والوں کو سردی اور گرمی سے محفوظ رکھے لیکن مسجد کیلئے چھت ضروری نہیں ہے بلکہ بعض جگہوں پر چھت کا نہ ہونا مستحب ہے ۔

             اس صورت میں اولیاء الہی ٰ کے گھر مثلا ً حضرت علی علیہ السلام کا گھر جو شب وروز آپ کا اور آپ کے بچوں کا معبد تھا قابل احترام واقع ہونا چاہئے اور اس کی حفاظت ہو نی چاہئے اتفاقا ً وہ حرم عسکریین جو کینے کی بنیاد پر اڑاقدیا گیا آئمہ اطہار کا معبد تھا جہاں وہ ہمیشہ نماز ادا کیا کرتے تھے اور تسبیح بجا لاتے تھے ۔
سیوطی کہتے ہیں :
             جب یہ آیت نازل ہوئی اور رسول اکرمﷺ نے مسجد میں اس کی تلاوت فرمائی تو حضّار میں سے ایک شخص سوال کرنے کیلئے کھڑا ہوا اس نے پوچھا : ان بیوت سے کون سے گھر مراد ہیں ؟ رسول خداﷺ نے اس کے جواب میں فرمایا " پیغمبروں کے گھر " حضرت ابوبکر نے امام علی علیہ السلام اور حضرت فاطمہ الزہرا علیہاالسلام کے گھر کی طرف اشارہ کرتے ہوئے پوچھا : کیا یہ گھر بھی انہیں گھروں میں شامل ہے ؟ 
رسول خدا ﷺ نے جواب دیا " یہ ان گھروں میں سے بہترین گھر ہے " 
قبور اولیائے الہیٰ کی حفاظت 
اس امید کے ساتھ اپنی بات کو مختصر کرتا ہوں کہ خدا دنیا کے تمام مسلمانوں کو اسلامی آثار ، بزرگان وصالح  آباؤ اجداد کی یادگاروں اور ہر اس چیز کی حفاظت کرنے میں کامیاب فرمائے جو اسلامی اقدار کے تحفظ میں مددگار ثابت ہوتی ہیں ۔
دوسرا باب
قبور اولیائے الہیٰ کی حفاظت
        ہم اولیاء، خاص طور پر پیغمبروںؑ اور آئمہؑ کی قبور کی زیارت کے مفید اثرات سے آشنا ہو چکے ہیں اگرچہ زیارت کے موضوع پر سب باتیں بیان نہ ہو سکیں کیونکہ ہمارا مقصد مختصراً بیان کرنا تھا ۔

فی الحال جس موضوع پر بحث کرنا چاہتے ہیں وہ اولیائے خدا کی قبور کی حفاظت ،ان کی ترمیم اور ان کی تعمیر ہے اس موضوع کے بیان کیلئے ضروری ہے کہ ہم کتاب خدا ، سنت ِ رسول خداﷺ اور آئمہ معصومین ؑکی احادیث کو بیان کریں تاکہ اس دینی مسئلہ کا حکم واضح ہو جائے ۔
جیسا کہ ہم نے " مقدمہ " میں بیان کیا کہ انہیں اواخر میں " فقہ المزار " نامی کتاب جیسے " ڈاکٹر عبدالھادی الحسینی " نے لکھا اور " زین العابدین  ابراہیمی " نے اس کا فارسی میں ترجمہ کیا ،اور یہ کتاب سعودی عرب میں شایع ہوئی ہے  اس کتاب میں مؤلف نے شیعت کی عینک کے ساتھ اس موضوع کا جائزہ لیا ہے  اس نے قبور  ِاولیائے الہیٰ کی حفاظت ، انکی ترمیم اور تعمیر کو آئمہ طاہرین ؑ کی روایات سے ناجائز ثابت کرنے کی کوشش کی ہے تاکہ اس کے ذریعے اھل تشیع پر یہ بات ثابت کرے کہ ان کے آئمہ معصومین ؑ وھابی عقاید کے ساتھ ھمسُو تھے ۔ اس نے اپنے اس کتابچے میں اس موضوع کے علاوہ دوسرے موضوعات جیسے توسل اور شفاعت کی درخواست وغیرہ بھی بیان کیے ہیں ۔
          ہماری آنیوالی تحقیقات یہ بات ثابت کر دیں گی کہ مؤلف نہ صرف  یہ کہ " فقیہ" نہیں ہے بلکہ شیعہ بھی نہیں ہے اس نے اپنے آپ کو ایک شیعہ فقیہ کے طور پر پیش کرتے ہوئے یہ کوشش کی ہے کہ شیعوں کے درمیان اپنا مقام بنا سکے اور ایک حرام وسیلہ کے سبب اپنے مقصد تک رسائی  حاصل کرسکے اس نے اپنے مقصد کے حصول کیلئے " ماکیاؤلی ازم
" کے ایک اصول "ھدف کے اصول  کیلئے ہر وسیلہ جائز ہے " کو استعمال کیا ہے ۔
یہ مؤلف وہابی مکتب کو آگے بڑھانے والے ان دوافراد کا بے چون  وچرا  شاگرد ہے ۔
احمد ابن عبدالحمید  ابن تیمیہ حرّانی ( )
محمد ابن عبدالوھاب نجدی ( )
جس دن  سے وھابی سوچ محمد ابن عبدالوھاب کے ذریعے اور سعودی عرب کی مالی اور حکومتی قدرت کے بل بوتے پر پھیلائی جانے لگی تو اسی دن سے اس مکتب کی تنقید پر سینکڑوں سے زیادہ تعداد میں کتابیں لکھی گئیں  ان انتقادات کا بڑا حصہ مصر، شام ،لبنان اور عراق کے دانشمندوں کےتوانا قلم کا مرہون منّت ہے ۔
     ثقافتی اور علمی طبقوں پر ان کتابوں نے اپنا گہرا اثر ڈالا لیکن وہ چیز جس نے وھابی سوچ کو ابھی تک سعودی عرب اور جس جیسے دوسرے ممالک میں زندہ رکھا ہوا ہے  وہ اس حکومت کی مالی اور بادشاہی قدرت ہے جو تیل کی درآمد کے ذریعے اس مکتب اور اپنی سلطنت کو محفوظ رکھے ہوئے ہے ۔
شرح این ہجران واین خون جگر

این  زمان بگذار تا  وقت    دیگر

ترجمہ : (اے دوست ! اس خون جگر ھجر کی داستان کورہنے دے ،کسی اور وقت پر چھوڑ دے ! )
دوتہمتوں :
‘‘ بدعت اور شرک’’  کا جائزہ 
       "فقہ المزار "کے مؤلف نے اس مسئلہ کو " بدعت" کی نگاہ سے اُس قدر بیان نہیں کیا جتنا اُس کے ہم فکر افراد نے اس مسئلہ پر بحث کی ہے اور قبور کی حفاظت اور ان کی تعمیر کو ایک قسم کی بدعت اور دین میں (اپنی طرف سے )اضافے کے طور پر پیش کیا ہے ۔ان کا کہنا ہے کہ یہ کام شریعت میں موجود نہیں ہے بلکہ شریعت کے اندر بدعت کا ایک واضح مصداق ہے ۔
آگے چل کر آپ واضح طور پر یہ دیکھیں گے کہ  قرآن مجید اور آئمہ اطہار کی احادیث اس مسئلہ کی مشروعیت بلکہ اس کے استحباب پر واضح دلالت کرتے ہیں ۔ان مضبوط اور واضح دلائل کی بنیاد پر یہ کام ایک"مشروع عمل" کا واضح مصداق ہے نہ " بدعت" کا  ۔ بدعت وہ عمل ہے  جس کے مشروع ہونے پر کوئی"  خاص " یا " عام" دلیل پیش نہیں کی جا تی جبکہ خوش قسمتی سے اس موضوع (قبورکی ۔۔۔)پر ہم دونوں قسم کے دلائل سے بہرہ مند ہیں جو آپ لوگوں کیلئے بیان کیے جائیں گے ۔
صاحب قبر کی پرستش اور شرک 
             بعض جگہوں پر افراطی مزاج وھابی باقیوں کی نسبت ایک قدم آگے بڑھتے ہوئے قبور کی تعمیر کو صاحب ِقبر  کی عبادت اور اس کی پرستش کرنا سمجھتے ہیں وھابیوں کا یہ گروہ اس سے پہلے کہ " عبادت میں شرک " کے معانی کو واضح طور پر بیان کرے ہروہ قدم جو بزرگوں کے احترام اور انکی قدر دانی کے عنوان سے اٹھایا جاتا ہے کو " پرستش اور عبادت " کا عنوان دے دیتا ہے ۔ جب کہ " عبادت " کے معنی یہ ہیں کہ انسان کسی ایسے موجود کے سامنے خضوع اور انکساری سے جھکے جو اس کے عقیدے میں پروردگار ِعالم ہو یو مخلوق میں سے وہ چیز ہو کہ ایک طرح سے جس کے ہاتھ میں اس کی تقدیر ہو ۔
لہذا صدق ِ عبادت کیلئے دو شرطیں ضروری ہیں ایک شرط اس کے عمل اور دوسری اس کی سوچ اور عقیدے سے متعلق ہے ۔

الف: یعنی خضوع اور سر خم کرنا جس شکل میں بھی ظاہر ہو  پرستش ہی کا ایک پایہ ہے جو رکوع، سجود ،اور یا دعا و قنوت کے ذریعے انجام پاتا ہے ۔

ب: یعنی اس بات پر عقیدہ رکھنا کہ وہ جس شخص کے سامنے خضوع کررہا ہے وہ خدا ہےجیسا کہ موحدین اسی عقیدے کے تحت خدا کی پرستش کرتے ہیں یا یہ کہ وہ خدا نہیں ہے (بلکہ کوئی اور شخص ہے)لیکن دنیا و آخرت میں انسان کی تقدیر اسی کے ہاتھ میں ہے جیسا کہ مشرک جھوٹے خداؤں کے سامنے اسی قسم کی پرستش کرتے ہیں عصر جاھلیت کا عرب ان جھوٹے خداؤں کو اپنا پروردگار یا اس جہان کی تدبیر کرنے والا نہیں سمجھتے تھے لیکن اس بات پر اعتقاد رکھتے تھے کہ ان کی سرنوشت(تقدیر)کا کچھ حصّہ مثلا ًمعاف شدہ افراد،یا دنیا میں عزت وتکریم ،جنگ میں فتح اور حتیّٰ بارش کا نزول وغیرہ ان (جھوٹے خداؤں )کےہاتھ میں ہے ۔اور اپنے انہیں عقاید کی بنیاد پر وہ ان کے سامنے خضوع سے پیش آتے تھے ۔

اس تشریح کے بعد یہ بات واضح ہو جاتی ہے کہ جب یہ خضوع اور سرخم کرنا اس دوسری شرط سے مبرّا ہوں تو پرستش کے معانی نہیں دیتے لہذا قرآن مجید ملائکہ کا آدم ؑ کیلئے خضوع اور اس کے سامنے سر خم کرنا اور حضرت یعقوبؑ اور ان کے فرزندان کا حضرت یوسفؑ کے آگے سجدہ کرنے کی مثالیں  بیان کرتا ہے اور ابلیس کو اس کام سے سرپیچی کرنے کی وجہ سے مورد تنقید قراردیتا ہے یہ مثالیں اس بات کی گواہی دیتی ہیں کہ ہر طرح کی تمجید اور خضوع چاہے جس حد تک زیادہ ہو اگرطرف مقابل کے ذہن میں "الوہیت" خدائی" ویا "خدانمائی " کےاحساس کو پیدا نہ کرے پرستش کے معانی نہیں رکھتی ۔

قرآن انسان کو حکم دیتا ہے کہ اپنے والدین کے سامنے زیادہ سے زیادہ تواضح اور انکساری کامظاہرہ کرے قرآن فرماتا ہے 

واخفض لھما جناح الذّل من الرحمۃ وقل ربّ ارحمھما کما ربّیانی صغیراً 

اور مہرومحبت کے ساتھ ان کے آگے انکساری کا پہلو جھکائے رکھو اور دعا کرو :پروردگار ا ! ان پر رحم فرما جس طرح انہوں نے مجھےبچپن میں(شفقت سے)پالا تھا ۔


۔   عبادت اور پرستش کے جو معنی بیان ہوئے ان کو مد نظر رکھتے ہوئے یہ بات واضح ہو جاتی ہے  کہ انبیائے الہیٰ کا احترام بجا لانا ان کے مزاروں کی حفاظت یا ان کے گھروں کی تعمیر کرنا جہاں وہ دفن ہیں نہ صرف" شرک " محسوب نہیں ہوتیں بلکہ ایک بہترین ہے کیونکہ وہ افراد جو ان کی قبور کی تعمیر کرتے ہیں ان اشخاص کو اعلی ٰ انسان  توحید کے مبشّر اور شرک و بت پرستی کے خلاف جھاد کرنے والا سمجھتے ہیں اور اسی عقیدے کی بنیاد پر ان کے آثار کی حفاظت کرتے ہیں آخر میں ایک آیت بیان کرتے ہیں جس میں پرستش کی حد بیان کی گئی ہے ۔
"یا ایھا الناس اعبدوا ربکم الذی خلقکم والّذین من قبلکم لعلّکم تتّقون "

لوگو! اپنے پروردگار کی عبادت کرو  جس نے تمہیں اور تم سے پہلے لوگوں کو پیدا کیا تاکہ تم (خطرات سے)محفوظ رہو

جملہ "اعبدوا ربکم " پر توجہ دینے کی ضرورت ہے خدا یہاں عبادت کے معیار کو خدا کی ربوبیت قرار دیتے ہوئے فرماتا ہے چونکہ وہ تمہارا رب ہے لہذا اس کی پرستش کرو اس کا مطلب یہ ہے کہ عبادت کا محور " ربوبیت پر اعتقاد رکھنا" ہے چاہے یہ عقیدہ صحت رکھتا ہو (جس طرح موحدین کا عقیدہ ہے)یا یہ کہ باطل ہو (جس طرح بتوں کے بارے میں مشرکوں کا عقیدہ ہے)نتیجہ یہ کہ ہر قسم کی تعظیم اور احترام " عبادت" ہی کے ضمرے میں نہیں آتی بلکہ احترام و تکریم سے بڑھ کر کوئی دوسری چیز نہیں ہے ۔

             اب سوال یہ پیش آتا ہے کہ کیا اردن،شام،اورعراق میں " لاالہ الا اللہ " پڑھنے والے مسلمان جو انبیائے الہیٰ کے آثار کی حفاظت کرتے ہیں تو وہ یہ کام انبیائے الہیٰ کو " رب یا پروردگار" سمجھتے ہوئے انجام دیتے ہیں یا ان کو توحید اور یکتا پرستی کا معلم سمجھتے ہوئے  ان کی قدردانی اور احترام کیلئے کرتے ہیں ؟ 

گذشتہ بحث نے ثابت کردیا انبیاء کے مزاروں کی حفاظت والا مسئلہ بدعت اور پرستش کے کوئی تعلق نہیں رکھتا لیکن اس کے باوجود ہم کتاب ِ خدا اور سنت رسول ﷺاس مسئلہ کے مشروع ہونے کا استنباط کرتے ہیں کیونکہ ہو سکتا ہے ایک ایسا عمل جو "بدعت "یا " عبادت" کے ضمرہ میں نہیں آتا لیکن اس کے ساتھ ساتھ " مباح " اور "جائز" بھی نہ ہو ۔
اب ہم قرآن ،سنت اور سیرہ مسلمین کی نگاہ سے قبور کی تعمیر کے جواز یا استحباب کا جائزہ لیتے ہیں ۔
۱۔گذشتہ امتوں میں قبور کی تعمیر 
       بعض آیات کے مطالعہ سے پتا چلتا ہے کہ اسلام سے قبل کی امتوں  میں بزرگ افراد کی قبور کا احترام ایک رائج بات تھی جہاں قرآن اصحاب کہف کے بارے میں فرماتا ہے : جب اصحاب کہف کی وضعیت اس زمانے کے لوگوں پر آشکار ہو گئی تو لوگ اس غار کے دھانے پر آئے ۔وہ لوگ (اصحاب کہف کے )مدفن کے بارے میں دو آراء رکھتے تھے ۔

"امنوا علیھم بنیانا ً    " ان پر ایک عمارت تعمیر کردو 

قال الذین غلبوا علی امرھم لنتّخذنّ علیھم مسجدا ً 
 اور جو لوگ دوسری رائے پر غالب آئے انہوں نے کہا ہم ان پر مسجد بنائیں گے 

                 قرآن کسی تنقید کے بغیر ان دونوں آراء کو نقل کرتا ہے ۔لہذا کہا جاسکتا ہے کہ اگر یہ دونوں آراء غلط اور باطل ہوتیں تو قرآن ان پر تنقید کرتا یا ان لوگوں کے اس عمل کو اعتراض آمیز اور منتقدانہ لحن کے ساتھ بیان کرتا ۔بہرحال یہ دونوں آراء اس بات کی حکایت کرتی ہیں کہ دونوں کام اولیاء اور صلحاء کی قدردانی کا ایک وسیلہ ہیں ۔

۲۔ ذی القربہ سے اظہار مودّت

قرآن مجید ہمیں پیغمبر اسلامﷺ کے خاندان والوں سے محبت کرنے کا حکم دیتا ہے قرآن فرماتا ہے  
قل لا اسئلکم علیہ اجرا الا المودّۃ فی القربٰی   

ترجمہ: کہدو کہ میں رسالت کا کوئی اجر نہیں چاہتا سوائے اس کے کہ میرے اقرباء سے محبت رکھو ۔

یہ بات بہت واضح اور روشن ہے کہ خاندان رسالت سے مسلمانوں کی محبت کے اظہار کا ایک طریقہ ان کی قبور کی حفاظت اور ان کی تعمیر ہی ہے یہ رسم دنیا کی اقوام  میں بھی موجود ہے اور اس سب اس کام کو صاحب قبر سے ایک طرح کا اظہار محبت سمجھتے ہیں  یہی وجہ ہے کہ وہ لوگ بڑی بڑی علمی اور سیاسی شخصیات کو چرچ یا مشہور مقابر میں دفنایا اور ان کے ارد گرد پھول اور درخت اگایا کرتے ہیں ۔
       یہاں پھر ایک سوال ذہن میں آتا ہے کہ آیا مراقد کو تعمیر کرنا محبت و مودت کا اظہار کرنا نہیں ہے ؟  اور قبّہ ء نبوی یا بزرگان دین کی آرامگاہوں کو مسمار کرنا آیا ان کی توہین نہیں ہے ۔

نتیجہ یہ کہ قبور کی تعمیر سے روکنا یا ان کو مسمار کرنا  اس بات کا باعث بنتا ہے کہ یہ مراقد حیوانات کی رفت وآمد کی جگہ بن جائیں اور در نتیجہ آلودگی  کا شکار ہوجائیں  کوئی بھی عاقل انسان اس عمل کو اہل بیت کے ساتھ  دوستی شمار نہیں کرتا بلکہ یہ عمل ایک قسم کی عداوت اور بے ادبی شمار ہوتا ہے ۔
اگر اسلام سے قبل موحدین اپنے انبیاء اور ان کے اوصیاء کی قبور کو تعمیر کیا کرتے تھے تو وہ اس محرک کی بنا پر ایسا کرتے تھے کہ :
اولاً :  ان لوگوں کا احترام اور قدردانی کی جائے 

ثانیا ً : الہیٰ معلمین کی قبور کو ننگا چھوڑ دینا  حیوانوں کی رفت وآمد کا باعث بنتا ہے جس سے قبور آلودگی کا شکار ہو جاتی ہیں اور یہ ایک قسم کی بے احترامی ہے  یہی وجہ ہے کہ اب تک حضرت ابراہیم خلیل علیہ السلام  اور بنی اسرائیل کے تمام تر پیغمبروں کی قبور ارزشمند تعمیرات کی وجہ سے آج تک محفوظ رہی ہیں اور آج تک یہ تعمیرات عراق ،شام،اردن ،مقبوضہ کشمیر اور مصر میں  پا بر جا ہیں جن کی ہزاروں مسلمان سیّاح زیارت اور ادائے احترام کرتے ہیں ۔
۳۔اولیاء کے بیوت (گھر)اور ان کے مزار 

                       پیغمبرؑ اور صلحاء کے گھر ایک خاص مقام اور منزلت کے حامل ہیں ان کے ا س مقام و منزلت کا مادی یا جسمانی پہلو کے ساتھ کوئی تعلق نہیں ہے کیونکہ ان کے گھر دوسرے گھروں کی طرح مٹی ،اینٹوں یا چاک سےہی  بنے ہوئے ہیں بلکہ ان کا یہ مقام اور ارزش ان عظیم انسانوں کی وجہ سے ہے  جنہوں نے وہاں زندگی گذاری ہے قرآن اپنی مشہور آیت ،

" آیۃ نور" میں خدا کے نور کو ایک ایسے روشن چراغ کے ساتھ تشبیہ دیتا ہے جو ستارے کی طرح ایسے گھروں میں چمک رہا ہے یہاں عظیم و وارستہ افراد صبح وشام خدا کی تسبیح کیا کرتے ہیں۔

 " فی بیوت اذن اللہ ان ترفع و یذکر فیھا اسمہ یسبح لہ فیھا بالغدوّ ۃ والا صال ۔۔۔۔۔۔"   
"ایسے گھروں میں(یہ چراغ روشن ہے)جن کی تعظیم کا اللہ نے حکم دیا ہے اور ان میں اس کانام لینے کا بھی وہ ان گھروں میں صبح و شام اللہ کی تسبیح کرتے ہیں " 
 ۔
جملہ "یسبح لہ فیھا بالغدوّ ۃ" ان گھروں کی رفعت اورعظمت کی وجہ کو بیان کرتا ہے جن کا ذکر پچھلے جملے         "  اذن اللہ ان ترفع " میں ہوا ہے ۔اگلی آیت میں ان گھروں میں عبادت کرنے والوں کے اوصاف بیان کیے گئے ہیں  خدا فرماتا ہے 
"رجال لا تلھیھم تجارۃ ولا بیع عن ذکر اللہ واقام الصلاۃ وایتاء الزکوۃ یخافون یوما ً تتقلب فیہ القلوب والابصار"۔

ترجمہ: ایسے لوگو جنہیں تجارت اور خرید وفروخت ذکر خدا اور قیام نماز اور ادائیگی زکوۃ سے غافل نہیں کرتیں وہ اس دن سے خوف کھاتے ہیں جس دن قلب اور نظر منقلب ہو جائیں گے ۔
یہ آیت ان بیوت کی عظمت اور منزلت کو جن میں الہیٰ انسانوں نے ہمیشہ خدا کی تسبیح انجام دی ایک خاص لحن سے بیان کرتی ہے ۔اس بات کی وضاحت کیلئے دو مطلب کا ذکر ضروری ہے ۔
الف: بیوت سے کیا مراد ہے ؟ 

 یہ بات مسلم ہے کہ بیوت سے مراد مساجد نہیں ہیں بلکہ انبیاء اور اولیاء خدا کے" گھر "مراد ہیں کیونکہ لفظ " بیوت" " بیت " کی جمع ہے جس کے معانی " مسکن " یا" گھر" کے ہیں  ابنِ منظور اپنی کتاب میں لکھتا ہے : " بیت " ایک مرد کا گھر اور اس کا مسکن ہے ۔راغب مفردات میں کہتا ہے " بیت " انسان کی پناہ گاہ ہے ۔  اس کے علاوہ یہ روایت اس آیت کی تفسیر کرتی ہے ،جلال الدین سیوطی ،انس ابن ِ مالک  سے نقل کرتا ہے کہ جب رسول خداﷺ نے اس آیت "فی بیوت اذن اللہ ان ترفع۔۔۔۔" کی تلاوت مسجد میں فرمائی تو ان کے دوستوں میں سے ایک شخص کھڑا ہوا اور عرض کی "ان گھروں سے کیا مراد ہے ؟  رسول خداﷺ نے فرمایاپیغمبروں کے گھر  ۔اس وقت حضرت ابوبکر نے حضرت علی علیہ السلام اور حضر ت فاطمۃ الزہرا علیہا السلام کے گھر کی طرف اشارہ کرتے ہو ئے سوال کیا آیا یہ بھی ان گھروں میں شامل ہیں جن کی رفعت اور منزلت کا ذکر کیا گیا ہے ؟
رسول خداﷺ نے جواب میں فرمایا : ہاں یہ ان میں سے بہترین گھر ہے "۔
                  ان قرآئن کو مدنظر رکھتے ہوئے کہنا چاہئے کہ آیۃ نور میں " بیوت" سے مراد انبیاء اور اولیائے الہیٰ کے گھر مراد ہیں جوخدائے متعال کیلئے اپنے ساکنین کی تسبیح اور تمجید کے باعث خاص مقام ومنزلت کے حامل ہیں  اور خدا نے ان کے مقام اور منزلت کومحفوظ رکھنے کا حکم دیا ہے اگر یہی بیوت ان افراد کے مرقد اور مدفن میں  تبدیل ہو جائیں تو آیۃ مبارکہ کے حکم کے مطابق اس کے ظاہری  اور باطنی احترام کی حفاظت کا خیال رکھنا چاہئے ۔

ب: وہ گھر جو آرام گاہوں میں تبدیل ہوگئے 
            بعض بزرگان دین کے مزارانہیں کے بیوت ہیں اس آیت کی اتنی محکم تاکید کے باوجود کس طرح بعض افراد اس کا م کی جرأت کرلیتے ہیں کہ ان گھروں کو بیلچوں اور کدالوں کے ساتھ مسمار کرکے مٹی سے ملا دیں ؟

مورخین اور سیرہ نویس اس بات پر اتفاق نظر رکھتے ہیں کہ رسول اکرمﷺ اپنے گھر کے اندر ہی دفن ہوئے وہ گھر جس میں ان کی بیوی عائشہ رہتی تھیں اور چونکہ یہ گھر آپ کی حیات مبارکہ اور اس کے بعد آپکی مدفن گاہ بننے کی وجہ سے خاص مقام و منزلت کا حامل ہوگیا  لہذا پہلے دو خلفاء نے بھی اپنے اجسادکو یہیں پر دفن کرنے کی وصیت کی ۔
سالہا سال اس  گھر میں ترھیمات ہوتی رہیں اخیراً اس کی باز سازی کی گئی اور اللہ کے فضل سے اب بھی یہ گھر پا بر جا ہے وھابیوں نے مسلمانوں کے ڈر سے اس کو ہاتھ نہیں لگایا اور سعودی امیر بھی مسلسل حرم نبوی کی نگہداری کرتے رہے ہیں تاکہ کہیں شیطانی ہاتھ حجرہ ِٔرسول ﷺ کو نقصان نہ پہنچادے ذیل میں کچھ اور عظیم بیوت کا ذکر کیا گیا ہے جو مدفن میں تبدیل ہو گئے ۔
عباس ابن عبدالمطلب کی قبر جو عقیل کے گھر دفنائے گئے ۔
عسکریین ،امام ھادی ؑ اور اما م حسن عسکری ؑ اپنے گھر میں ہی دفن ہوئے ان بزرگان کا گھر اس آیت "فی بیوت اذن اللہ ان ترفع" کا ہی مصداق ہے ۔
لہذا سب اولیاء الہیٰ کے گھر ایک خاص احترام رکھتے ہیں جب وہ ان کے مدفن بن جائیں تو ان کا ظاہری احترام اور نگہداشت ہمارا اسلامی فرض ہے ۔
۴۔خلفاء اورگذشتہ انبیاء کی قبور 
           جب خورشید اسلام نے دنیا کے ایک بڑے حصے کو اپنی روشنی سے منور کیا تو اس دن سے فتح شدہ زمین میں پیغمبروں کی قبور  سرپناہ رکھتی تھیں اور مسلمانوں نے ان کو آج تک محفوظ رکھا اور زمانے کے ساتھ ساتھ ان کی مرمت کرتے رہے اب بھی حضرت ابراہیم خلیلؑ اور ان کے بیٹوں اسحاق ؑ ،یعقوب ؑاور حضرت یوسف ؑ جیسے انبیاء کی قبور مقبوضہ فلسطین میں تعمیرات اور علائم کے ساتھ موجود ہیں  ۔
                 جدّہ میں حضرت حوّا  کی قبر پر بھی تعمیرات کوجود تھیں جو بعد میں وھابیوں کے تسلط کے بعد مٹی کے ساتھ ملادی گئی لیکن اردن میں اب بھی بعض بنی اسرائیل کے پیغمبروں کی قبور پا بر جا ہیں اور ساری دنیا کے سیّاح ان کی زیارت کےلئے آتے ہیں ۔
جب لوگوں نے اس ملک کو فتح کیا تو ہرگز ان آثار کو دیکھ کر ناراض نہیں ہوئے اور ان کو مسمار نہیں کیا ۔اگر قبور کی تعمیرات اور میّت کو مقبرہ میں دفن کرنا حرام ہوتا تو مسلمان سب سے پہلے ان مقابر کو جواردن ،فلسطین اور عراق میں پھیلے ہوئے ہیں مسمار کر دیتے اور زمانے کے ساتھ ساتھ دوبارہ تعمیر کی راہ میں رکاوٹ بنتے جب کہ نہ صرف انہوں نے اس کو مسمار نہیں کیا  بلکہ چودہ صدیوں سے ان کی تعمیر اور حفاظت کی کوشش کرتے رہے ہیں وہ اپنی خدادادی عقل کے ساتھ ان پیغمبروں کی قبور کی حفاظت کو ایک طرح کا احترام سمجھتے تھے اور یہ کام (حفاظت)انجام دینے کی وجہ  سے اپنے آپ کو نیکو کار اور اجر کا مستحق سمجھتے تھے ۔
        ابن تیمیہ اپنی کتاب " الصراط المستقیم" میں کہتا ہے  بیت المقدس کی فتح کے وقت پیغمبروں کی قبور پر سرپناہ موجود تھی لیکن اس کا دروازہ چوتھی صدی ھجری تک بند رہا  بالفرض اگر ابن تیمیہ کی بات ٹھیک  بھی ہو جب کہ یہ ایک دعوے کے علاوہ اور کچھ بھی نہیں ہے اگر قبور کی تعمیر حرام ہوتی تو طبیعی طور پر ان کا مسمار کرنا واجب ہونا چاہئے اور ان کا مسدود ہونا ان کے باقی رہنے کا جواز پیش نہیں کرتا بلکہ جتنی جلدی ممکن ہوسکتا ہے ان کو گرا دینا چاہئے  تھا ۔
       خلاصہ یہ کہ ان قبوّں اور تعمیرات کا ان تمام زمانوں میں علماء اور سرداران اسلام کے سامنے وجود خود اسلامی آئین میں ان کے جائز ہونے کی دلیل ہے اسلامی لشکر نے شام کے علاقوں کو فتح کرنے کے بعد پیغمبروں کی قبور کو خراب کرنے کی نیّت سے نہ صرف خود ہاتھ نہ لگایا بلکہ اپنے خدّام کو ان کی بقاء اور حفاظت کےلئے مأمور کیا اور ان قبور کیلئے حتّی زرّہ برابر بھی منفی حساسیت کا مظاہرہ پیش نہیں کیا ۔
۵۔مسلمانوں کا شیوۂ زندگی  اور قبور کی تعمیر 

         حرمین شریفین پر وھابیوں کے تسلط سے پہلے تک سالہا سال سے مسلمانوں کا شیوہ یہ تھا کہ پیغمبروں اور اولیائے الہیٰ کی قبور پر موجود گنبد اور بارگاہ کو ہمیشہ تعمیر اور مرمت کرتے رہتے تھے یا ان کی قبور پر خود گنبد یا کوئی سایہ بان بنا دیتے تھے مسلمانوں کی چودہ صدیوں میں یہ روش اس شرعی مسئلہ کے حکم کو واضح بیان کرتی ہے ۔
                      فقہائے اسلام امت اسلامی یا فقہاء کے ایک مسئلہ پر ایک ہی وقت میں اتحاد کو اس مسئلہ کے جائز ہونے پر ایک قاطع دلیل سمجھتے ہیں اسی لئے " اجماع " کو اسلامی احکام کے ایک منبع کی حیثیت سے جانتے ہیں ۔
سوال یہ ہے کہ کیونکر امت اسلامی کا ایک صدی کے دوران اجماع تو اس حکم شرعی کا کاشف تھا اور سب کیلئے "لازم الاتباع" تھا  لیکن قبور کی تعمیر پر دنیا کے تمام تر مسلمانوں کے شیوہ حیات اور ان کا اتفاق عموم ،اس شرعی حکم کیلئے کاشف نہیں ہو سکتا  ؟ 
تاریخی کتابوں اور مسلمانوں کے سفرناموں کا جائزہ ،سرزمین وحی اور اسلامی ممالک میں سینکڑوں با عظمت آرامگاہوں کی گواہی دیتا ہے اب ہم "مسعودی " (مروج الذھب)،ابن جبّیر ،ابن نجّار اور ابن حجّاج جیسے سیّاح اور مورخین کے کچھ الفاظ نقل کرتے ہیں تاکہ یہ بات واضح ہو جائے کہ امت ِ اسلامی ہر زمانے میں ان مقابر اورآرام گاہوں کو عزت و احترام کی نگاہ سے دیکھا کرتی تھی ۔
           مسعودی اپنی گران قدر کتاب میں قبرستان بقیع میں آئمہ کی قبور کی توصیف یوں بیان کرتا ہے :ان کی قبور پر ایک پتھر نصب ہے جس پر لکھا ہے " خدائے رحمن اور رحیم کے نام سےتعریف ہے اس خد اکی جو امتوں کو نابود اورمردوں کو زندہ کرتا ہے یہ فاطمہؑ بنت پیغمبرﷺ ،سردار زنان عالم کی قبر اور حسنؑ ابن علی ؑابن ابی طالب ؑ کی  قبر اور علیؑ ابن حسینؑ ابن علی ؑ ابن ابی طالبؑ کی قبر اور محمد ؑابن علیؑ کی قبر اور جعفر ؑابن محمدؑ کی قبر ہے ۔
                  مسعودی کا شمار چوتھی صدی کے مورخین میں ہوتا ہے  متعصبانہ مزاج سلفی  بھی اس (چوتھی صدی)اور اس سے قبل کی صدیوں کو اسلامی تاریخ کی بہترین صدیوں کے عنوان سے یاد کرتے ہیں اور اس زمانے میں مسلمانوں کے درمیان رائج اعمال  کو اعمال کے مشروع ہونے کی نشانی سمجھتے ہیں افسوس کی بات یہ ہے کہ وہ پتھر جس کے بارے میں مسعودی نے بیان کیا ہے وھابیوں کے تسلط کے بعد منوں مٹی تلے دب گیا ہے اور آج کل یہ قبور اس قدر مسمار ہوچکی ہیں کہ ان کی ایک دوسرے سے شناخت ممکن نہیں ہے ۔
           دنیا کے مشہور سیّاح ابن جبیر ()نے انبیاء ،صلحاء اور آئمہ اہل بیت ؑ کے مراقد کا مصر ، مکہ معظمہ، مدینہ منورہ،عراق اور شام میں مشاہدہ کیا اور ہر ایک کی خصوصیات کو تفصیل کے ساتھ اپنے سفر نامے میں بیان کیا ہے ۔ جو کچھ اس نے اپنے سفر نامے میں بیان کیا ہے اس کے مطابق " آئمہ اولیاء اور شھداء کی قبور پر عظیم تعمیرات انجام دینے کی تاریخ صحابہ اور تابعین کے زمانے کی طرف پلٹتی ہے اس زمانے میں مسلمان دینی رہبروں اور بزرگ شخصیات سے اظہار عقیدت کیلئے ان کے مزاروں پر قبّے اور بارگاہیں بنایا کرتےتھے اور صحابہ اور تابعین میں سے ایک شخص نے بھی اس عمل کو توحید کے منافی  شمار نہیں کیا ۔ذیل میں ہم اسلامی آثار اور بنیادوں کے متعلقاس کی کچھ رپوٹیں نقل کرتے ہیں۔
   وہ کہتا ہے: قاہرہ میں سب سے عظیم زیارت گاہ رأس الحسین ہے یہ امام حسین ؑ کے سر کے دفن کی جگہ ہے جس پر چاندی سے ملمع ایک ضریح اور ایک بڑی بارگاہ بنی ہوئی ہے جس کی توصیف سے زبان اور اس کے ادراک سے عقل عاجز ہے اس مقام کی دیوار پر ایسا بے انتہا شفاف اور برّاق پتھر نصب ہے جو ھندی آئینوں کی طرح ڈھال کربنایا ہوا محسوس ہوتا ہے جو اپنے سامنے لگی اشیاء کی تصاویر کو منعکس کرتا ہے میں نے رأس الحسینؑ کے زائرین کا مشاہدہ کیا وہ بے تحاشہ ہجوم کے ساتھ قبر کی طرف دوڑے آتے قبر پر خیرہ ہو جاتے اور ضریح پر موجود کپڑے سے اپنے آپ کو تبرک کرتےتھے ۔
ابن جبیر مصر کی ایک جگہ " قرافہ" کے بارے میں ذکر کرتے ہوئے اسے دنیا کے عجائب میں سے ایک عجوبہ شمار کرتا ہے  اس کے کہنے کے مطابق بہت سے پیغمبر، ان کے نزدیکی افراد ،صحابہ ،تابعین ،علماء اور زھداء وغیرہ وہاں دفن ہیں ۔
               حضرت صالح  ؑ کا بیٹا ،حضرت یعقوبؑ ابن اسحاق   ؑ کا بیٹا روبیل اور فرعون کی زوجہ حضرت آسیہ وہاں دفن ہیں خاندان رسالت میں سے بھی حضرت جعفر ابن محمد صادق   ؑ کے دو بچوں کی قبور وہاں موجود ہیں اس علاوہ قاسم ابن محمد    ابن جعفر الصادق  ؑ اور ان کے فرزند کی قبر ،عبداللہ ابن قاسم اور ان کے فرزند کی قبر ،یحیٰ ابن قاسم اور عبداللہ ابن قاسم اور ان کے بھائی یحیٰ ابن عبداللہ وہاں دفن ہیں ۔ 

ابن جبیر صحابہ ،تابعین اور امام شافعی کی آرام گاہوں اور امام شافعی کے حرم کی وسعت اور عظمت کے بارے میں بھی ذکر کرتا ہے وہ کہتا ہے کہ صلاح الدین ایوبی حرم شافعی میں ہونے والے مراسم کا خرچ دیا کرتا تھا مثلا ً جشن میلادالنبیﷺ ،میلاد حضرت زہرا ؑ  اور دارالخیزران (رسول اکرمﷺ کی عبادت کی مخفیانہ جگہ )وغیرہ ۔
اس کے علاوہ وہ صحابہ اور تابعین کی زیارت گاہوں کے نام لیتا ہے اسی ضمن میں حضرت عباس اور حسن ابن علی ؑ کے روضوں کا ذکر کرتا ہے جو اونچی بنیادوں پر قائم ہیں اس کے بعد وہ ان ضریحوں کی خصوصیات کو ذکر کرتا ہے ۔
جو کچھ ابن جبیر نے عراق اور شام میں شہداء علماء اور صلحاء کے مقامات کے بارے میں لکھا ہے اگر ہم ان کاذکر کرنا چاہیں تو یہ بحث بہت طولانی ہو جائے گی اس وجہ سے ہم اسی پر اکتفا کرتے ہیں دلچسپی رکھنے والے افراد بیشتر معلومات کیلئے اسی کتاب کا مطالعہ کر سکتے ہیں ۔
ابن نجّار ()محمد ابن محمود جو " ابن نجّار " کےنام سے مشہور تھا ایک مشہور مسلمان سیّاح تھا وہ اپنی کتاب " مدینۃ الرسول " میں لکھتا ہے 
"ایک بہت اونچا گنبد جو بہت قدیمی ہے بقیع کے شروع ہی میں موجود ہے اور اس میں دو دروازے ہیں ہر روز ان میں سے ایک دروازہ  زیارت کرنے والوں کیلئے  کھولا جاتا ہے  " ۔
           ابن حجّاج بغدادی (262_392)قمری ،کاشمار عراق کے بڑے شاعروں میں ہوتا ہے اس نے ایک قصیدے میں امیرالمومنین علی ؑ کی مدح بیان کی ہے اور آپؑ کے حرم میں سب کے سامنے وہ قصیدہ پڑھا قصیدے کے شروع میں وہ کہتا ہے :
یاصاحب القبّہ  البیضا ء فی النجف

من زار قبرک واستشفی لدیک شفی

   " اے نجف کی زمین میں سفید اور روشن قبہ کے مالک ! جو بھی آپ کی زیارت کرے اور آپ کے نزدیک (خدا سے) شفا طلب کرے خدا اسے شفا عطا کرتا ہے ۔

یہ بیت اس بات کی دلیل ہے کہ چوتھی صدی کے آخر میں امیرالمومنین علی ؑ کی قبر پر قبّہ اور بارگاہ موجود تھی ۔
۶۔احادیث آئمہؑ کی روشنی میں قبور کی حفاظت 
       وہ روایات جو قبور کی حفاظت اور تعمیر کے بارے میں بیان ہوئی ہیں چند دستوں میں تقسیم کی جاسکتی ہیں اب ہم ان سب کو آپ محترم قاریوں کے سامنے پیش کریں گے تاکہ یہ بات واضح ہوجائے کہ آئمہ اہل بیت کے نزدیک قبور کی تعمیر ایک مسلم عمل تھا اور شیعہ فقیہ  نے بھی ان ہی روایات کی پیروی کی ہے : 

پہلا گروہ : قبور کی تعمیر کا استحباب(مستحب ہونا ) 
حدیث کی جامع کتابوں مثلا ً  شیخ طوسی کی کتاب " تہذیب" میں آئمہ طاہرین  کی قبور کی تعمیر کے استحباب میں مباب روایات بیان ہوئی  ہیں جو قارئین حضرات کے آگے پیش کی جاتی ہیں ۔
شیخ طوسی اپنی سند سے ابو عامر واعظ (اھل حجاز)سے یوں نقل کرتے ہیں :
" میں حضرت جعفر ابن محمد ؑ کے گھر گیا اور ان سے پوچھا کہ جو شخص امیرالمومنین علی ؑ کی زیارت کیلئے جائے اور ان کی قبر کو آباد کرے تو اس کی جزاء کیا ہے  ؟
امام صادق   ؑ نے فرمایا : میرے پدر گرامی نے اپنے پدر گرامی سے انہوں نے حسین ابن علی ؑ اور انہوں نے علی ابن ابی طالب ؑ سے نقل کیا ہے کہ رسول خداﷺ نے فرمایا  اے علی ؑ تمہیں عراق کی سر زمین میں قتل کردیا جائے گا اور وہیں دفنایا جائے گا علی ؑ نے فرمایا میں نے رسول خداﷺ سے عرض کی جو لوگ ہماری قبور کی زیارت کرنے آئیں اور ان کو آباد رکھنے کیلئے سعی اور کوشش کرتے رہیں اور ہمیشہ وہاں آمدو رفت رکھیں تو ان لوگوں کیلئے کیا جزاء ہے  ؟

رسول خداﷺ نے فرمایا:  اے اباالحسن ؑ !خدا نے تمہارے اور تمہارے فرزندوں کے مزاروں کو بہشت کی زمین اور اس کی خاک کے کچھ حصّے میں قرار دیا ہے اور اس نے اپنے بندوں میں سے بزرگوار اور منتخب افراد کے دلوں میں         تمہاری محبت ڈال دی ہے وہ لوگ خدا کی قربت اور پیغمبر ﷺ کی دوستی سے اظہار کیلئے آزار واذیت کو بھی قبول کر لیتے ہیں اور تمہاری قبور کو بھی (یہی لوگ)آباد کریں گے اس کے بعد آپ نے فرمایا علی ؑ جان ! یہ وہ لوگ  ہیں جن کو میری شفاعت نصیب ہو گی اور مومن (کوثر )پر میرے پاس آئیں گے  ۔
علی ؑجان جو شخص بھی تمہاری قبور کو آباد کرے اور وہاں رفت وآمد کرے تو ایسے شخص کی مانند ہے جس نے بیت المقدس کی تعمیر میں سلیمان ابن داؤد کا ہاتھ بٹایا ہو اور جو بھی تمہاری قبور کی زیارت کرے اس کی  جزاء  حجۃ الاسلام کے علاوہ ستر()حج کا ثواب ہے جو بھی تمہاری زیارت کرکے واپس پلٹے تو وہ گناہوں سے پاک ہوگیا اور ایسے انسان کی مانند ہے جو ابھی ابھی دنیا میں آیا ہو ۔

اے علیؑ  ! اپنے محبین کو ان نعمتوں کی بشارت دو جن کی مثال نہ کسی آنکھ نے دیکھی ہے نہ کسی کان نے سنی ہے اور نہ آج تک کسی کی خاطر نازل کی گئی ہیں  البتہ بے ارزش افراد تمہاری قبور کے زائرین کو ملامت کریں گے۔

یہ لوگ میری امت کے شرور افراد ہیں نہ تو میری شفاعت ان تک پہنچے گی اور نہ یہ لوگ میرے پاس حوض کوثر پر آسکیں گے ۔
دوسرا گروہ : زیارت کی کیفیت قبر پر تعمیر کا ثبوت پیش کرتی ہے 

بعض روایات آئمہ معصومینؑ کی زیارت کی کیفیت کے بارے میں بیان ہوئی ہیں جو اس بات کی حکایت کرتی ہیں کہ ان کے مزار پر بناء اور دروازے موجود تھے ۔

امام حسین ؑ ابن علی ؑ کی زیارت کرنے کے طریقے کے بارے میں یوں بیان ہوا ہے ۔
   فرات کے پانی سے غسل کرو اور اپنے پاکیزہ ترین لباس کو زیبِ تن کرو پھر ننگھے پاؤں چل پڑو کیونکہ تم خدا اور اس کے رسول ﷺ کے حرم میں سے ایک حرم میں ہو ۔ مسلسل تکبیر وتحلیل پڑھتے رہو اور خدا کی بڑھائی کرو محمد وآل محمدﷺ پر درود بھیجتے جاؤ یہاں تک کہ "باب حائر" پر پہنچ جاؤ ۔
    " حا ئر " اس نکتے کو کہتے ہیں جہاں امام حسین ؑ دفن ہوئے  اور (اس جگہ سے )چاروں طرف تقریبا  ً  میٹر تک کی جگہ کو  " حائر" کہتے ہیں  یہ روایت  اس بات کی دلیل ہے کہ اس روایت کے صدور کے وقت سید الشہداء کے مدفن پر بنا اور دروازہ موجود تھا ۔
بعض روایات  " باب المشہد "  کا نام ذکر ہوا ہے :
"اذاانتھیت الی باب المشھد فقف علیہ وکبر اربعا "

جب باب مشہد(وہ جگہ جہاں حضرت شہید ہوئے )میں داخل ہو گئے تو کھڑے ہو جاؤ تو چار مرتبہ تکبیر کہو ۔
حضرت عباس ابن علی ؑ کی زیارت کے بارے میں یوں نقل ہوا ہے کہ :
" ثم امش تاتی مشھد العباس ابن علی فاذ  أتیتہ فقف علی باب السقیفہ وقل " 

اس کے بعد حضرت عباس ابن علی ؑ کی جائے شہادت کی طرف  جاؤ اور جب ایک چھتی ہوئی جگہ پر پہنچ گئےتو کھڑے ہوجاؤ اور کہو ۔۔۔۔۔۔۔۔
ایک شخص امام ھادی ؑ کی خدمت میں حاضر ہوا اور ان سے درخواست کی کہ اُسے ایک ایسی زیارت سکھائیں جس سے وہ ہر امام کی زیارت کرسکے امام ھادی ؑ نے اس سے مخاطب ہو کر یوں فرمایا : 
" اذا صرت الی الباب فقف واشھد الشھادتین " 

جب بھی اس جگہ کے دروازے پر جہاں امام دفن ہیں پہنچ جاؤ تو شہادتین پڑھ لو ۔

بعض روایات میں آیا ہے کہ امام حسین ابن علی ؑ کے قبّہ کے نیچے دعا کرنے سے دعا مستجاب ہوتی ہے ۔
ابن عباس نے رسول خدا ﷺ سے نقل کیا ہے کہ انہوں نے حضرت امام حسین ؑ کے قتل ہونے کی خبر دی پھر فرمایا:   "جوشخص بھی اس کے قبّے کے نیچے دعا مانگے تو اس کی دعا مستجاب ہو گی اور اس کی تربت میں شفا ہے ۔"
                 اس بات پر کہ تیسری صدی ہجری کے پہلے پچاس سالوں میں امام حسینؑ کی قبر پر قبّہ اور بارگاہ موجود تھی  روشن ترین دلیل یہ ہے کہ متوکل عباسی نے جو خاندان ِرسالت کے ساتھ عداوت رکھنے میں مشہور تھا سنہ 236 میں یہ حکم دیا کہ قبر امام حسینؑ کو مسمار کردیا جائے اور اس کے قریب جتنے بھی گھر تھے ان کو بھی مٹی کے ساتھ یکسان کردیا جائے اور قبر کے اطراف میں کھیتی باڑی کیلئے ہل چلا دیا جائے اس کے اس بے انتہا بُرے عمل نے  مسلمانوں  کے غصّے کی آگ کو اس قدر بھڑکایا کہ بغداد کے لوگوں نے مساجد اور شہر کی دیواروں پر متوکل کی مذمت میں بیانات لکھنا شروع کردیے کہ جن کو اگر نقل کیا جائے تو بحث طولانی ہو جائے گی ۔
مسعودی لکھتا ہے کہ متوکل نے اپنے مزدوروں اور مسمار گروں کو بے شمار دولت سے نوازا بہت سے لوگوں نے یہ کام انجام دینے سے اجتناب کیا جب اس نے یہ دیکھا تو غصہ میں آگیا اور خود ہی کدال لیکر امام حسینؑ ابن علی ؑ کی قبر پر موجود چھت کو گرا دیا اس کے بعد اس کے مزدوروں نے اس کے کام کو سنبھال لیا اور حضرت کی قبر منتصر   عباسی کے دور تک  اسی حالت میں باقی رہی ۔
تیسرا گروہ : زیارت کا احترام اور ان کی طرف دعوت 

بے شمار روایات جن کی تعداد سینکڑوں سے زیادہ ہے سب رسول خدا ﷺ اور ان کے فر زندوں کی قبور کی زیارت کی دعوت دیتی ہیں اور  ان کے احترام پر تاکید کرتی ہیں یہ روایات اس قدر زیادہ ہیں کہ ان میں سے ایک فیصد کا ذکر کرنا بھی یہاں ممکن نہیں ہے لیکن صرف کچھ نمونوں کو بیان کرتے ہیں ۔
امیرالمومنین علی ؑ اس کام میں حج کی تکمیل سمجھتے ہیں کہ زائر خانہ خدا اپنے حج کو قبر رسول خداﷺ کی زیارت کے ساتھ اختتام تک پہنچائے جیسا کہ وہ فرماتے ہیں :
"اتموا حجکم برسول اللہ اذا خرجتم  الی بیت اللہ فان ترکہ جفاء وبذالک اُمرتم  " 
           " اپنے حج کو قبر رسول ﷺ کی زیارت کے ساتھ کامل کرو کیونکہ اس کام کا ترک کرنا ان کے حق میں جفا کرنا ہے اور تمہیں اس کام (زیارت) کا امر کیا گیا ہے ۔"

ابن قولیہ " کامل الزیارات " میں " وشاء" نامی ایک شخص سے نقل کرتا ہے کہ میں نے حضرت امام رضا ؑ سے سنا کہ وہ فرمارہے تھے :
"انّ لکل امام عھداً فی عنق اولیائہ و شیعتہ وان من تمام الوفاء بالعھد زیارۃ قبورھم "


"ہرامام اپنے دوستوں اور شیعوں  کی گردنوں پر کچھ عہد وپیمان رکھتا ہے اپنے پیشواؤں کی قبور کی زیارت اس عہدوپیمان کے کچھ حصے پرعمل کرنا ہے " ۔

آئمہ اور اولیائے الہیٰ کی قبور کی زیارت پر اس قدر تاکید کو مد نظر رکھتے ہوئے کہا جاسکتا ہے کہ اس مستحب عمل کیلئے تمام تر مسلمانوں کی دعوت اُسی صورت میں انجام پاسکتی ہے جب ان کے مدفن محفوظ بنائے گئے ہوں اور لوگ آسانی سے ان تک رسائی حاصل کر سکیں جب ان کے مزار کسی قسم کی حفاظت یا بنا ءسے  عاری ہونگے تو یہ بات مسلّم ہے کہ بارش ، ہوائیں  اور طبیعی عوامل ان کے آثار مٹا ڈالیں گے ۔اور ان کا نام و نشان ہی باقی نہیں رہے گا کہ لوگ زیارت کر سکیں ۔
اس قسم کی روایات جو قبور خاندان ِ رسالت کی زیارت پر تاکید کرتی ہیں اس بات کی متقاضی ہیں کہ ان کے مزار اس طرح بنائے جائیں جو زمانے کے حوادث سے محفوظ رہ سکیں ۔
      نتیجہ یہ کہ اولیائے الہیٰ کی قبور کی حفاظت ایک پسندیدہ عمل اور اسلامی رسم ہے جس پر قرآن ،اجماع ، سیرہ مسلمین اور آئمہ اطہار کی روایات دلالت کرتی ہیں اور یہ کہ جو شخص بھی ظُلم کی کدال سے ان کے مدفن کو ویران کرنا چاہے تو اس نے خدا کے غضب کو اپنے لئے خرید لیا ہے اور اس کا شمار اہل بیت کے دشمنوں میں ہو گا ۔
ضعیف روایات 
           کتابچے کے مؤلف نے اپنے مدعا کے اثبات کیلئے کچھ روایات کو بطور استدلال پیش کیا ہے جن کو چند دستوں میں تقسیم کیا جاسکتا ہے اگرچہ اس نے یہ تمام روایات بکھری ہوئی پیش کی ہیں جس سے ظاہر ہوتا ہے کہ اگر اس کی جگہ کوئی فقیہ ہوتا تو ان روایات کی دستہ بندی کرنے میں  غفلت نہ کرتا ۔اب ہم اس مؤلف کی مورد نظر روایات کو چند دستوں میں پیش کرتے ہیں ۔

۱۔قبر کو اس کی مٹی سے پر کیا جائے 
اس موضوع کے بارے میں کہ قبر کو اسی کی مٹی سے پر کیا جائے اور باہر کی مٹی اس پر نہ ڈالی جائے تین روایات بیان کی گئی ہیں ۔

        الف: "انّ النبی نھی ٰ ان یزاد علی القبر تراب لم یخرج منہ "  رسول خداﷺ نے قبر کو اطراف کی مٹی سے پر کرنے سے منع کیا ہے " 
ب: صدوق بغیر کسی سند کے امام صادق    ؑ سے روایت نقل کرتا ہے ۔
"کلما جعل علی القبر من غیر تراب القبر فھو ثقل علی المیت " 

جو کچھ بھی قبر پر اس کی مٹی کے علاوہ ڈالا جائے وہ مٰت پر سنگینی کا باعث ہے ۔ 

ج: "لا تطسِّنو القبر  من غیر طینہ "  قبر پر اس کی مٹی کے علاوہ مٹی مت لگاؤ ۔
روایت کا جائزہ 

اولا ً : دوسری روایت سند نہیں رکھتی لہذا اس سے استدلال نہیں کیا جاسکتا پہلی اور تیسری روایت ایسی سند کے ذریعے نقل کی گئی ہیں جن میں دو افراد غیر امامی ہیں بنام" نوفلی اور سکونی "۔

ثانیا ً : روایات کے صحیح ہونے کی صورت میں یہ روایات قبر بنانے میں اطراف کی مٹی استعمال نہ کرنے پر دلالت کرتی ہیں جس کا ہماری بحث کے موضوع کے ساتھ کوئی ربط نہیں ہے ہمارا موضوع قبور کی تعمیر ہے جو ایسی چیز ہے جس کا قبر میں اضافے کے ساتھ کوئی تعلق ہی نہیں ہے  بلکہ یہ اس لئے ہے کہ زائرین سردی اور گرمی سے محفوظ اور سہولت میں رہیں اولیئے الہیٰ کی قبور پر تعمیرات انجام دینا ان کی قبر میں اضافے کا باعث نہیں ہے ۔

ثالثا ً : ان روایات کا متن عثمان ابن مظعون کی تدفین میں رسول اکرمﷺ کے عمل کے بالکل منافی اور متناقض ہے کیونکہ انہوں نے ابن مظعون کی خاکسپاری کے بعد ایک بڑا سا پتھر اس کی قبر پر نصب کیا تاکہ وہ قبر کی نشانی کے طور پر استعمال ہو اور مسلمانوں کو زیارت کیلئے قبر ڈھونڈنے میں آسانی رہے ۔
ابن ماجہ ، انس ابن مالک سے روایت کرتا ہے کہ رسول اکرم ﷺ نے عثمان ابن مظعون کی قبر پر علامت کیلئے ایک بڑا پتھر نصب کیا ۔سندی سنن ابن ماجہ کے حاشیہ میں لکھتا ہے اس کی قبر پر ایک چٹان کو گاڑ دیا تاکہ پہچان ہو سکے " ۔
سمھودی کتاب " وفاءالوفاء " میں لکھتا ہے جب عثمان ابن مظعون کی تدفین ختم ہو گئی تو رسول خدا ﷺ نے ایک شخص کو حکم دیا کہ ایک بڑا سا پتھر اٹھا کر لائے وہ شخص گیا لیکن وہ پتھر نہ اٹھا سکا رسول خداﷺ نے اپنے (لباس کے ) بازو  اوپر چڑھائے اور اس پتھر کو اٹھا کر عثمان کی قبر تک لائے اور اس کے سر کی طرف نصب کرتے ہوئے فرمایا میں نے یہ کام اس لئے کیا ہے کہ اپنے بھائی کی قبر کو پہچان سکوں اور اپنے رشتہ داروں کو اس کے ساتھ دفن کر سکوں " ۔

رابعا ً : قبر پر ضریح یا صندوق بنانے کا ان روایات سے کوئی تعلق نہیں ہے کیونکہ ضریح کے چاروں پائے قبر سے باہر لگائے جاتے ہیں اور قبر پر اس کا تھوڑا سا بھی بوجھ نہیں پڑتا ۔

۲۔   تعمیر قبور سے نہی 
مؤلف نے بعض ایسی روایات بیان کی ہیں جن سے یہ ثابت ہوتا ہے کہ قبور کی تعمیر سے منع کیا گیا ہے ۔

الف :  امام کاظم ؑ فرماتے ہیں :

 " لا یصلح البناء علیہ ولاالجلوس ولا تجصیصہ ولا تطینہ " 
قبر پر بنا کی تعمیر ،اس پر بیٹھنا ،اس پر چاک یا مٹی سے لیپ کرنا ، اچھا کام نہیں ہے ۔
ب: یونس ابن ظبیان نے امام صادق  ؑ سے نقل کیا ہے کہ رسول خداﷺ نے تین چیزوں سے منع کیا ہے ،
" ان یصلیّ علی القبر "  قبر پر نماز ادا کرنا 

"او یقعد علیہ " یا اس پر بیٹھنا  

" او یبنی علیہ " یا اس پر کچھ تعمیر کرنا 


ج: جراح مدائنی امام صادق  ؑ سے نقل کرتا ہے  " لا تبنواعلی القبورولا تصورو ا سقوف البیوت" 
قبور پر کچھ تعمیر مت کرو اور گھروں کی چھتوں پر نقاشی مت کرو ۔

روایات کا جائزہ 
۱۔ دوسری روایت ضعیف ہے اس کی سند میں" زیاد ابن مروان قندی" اور" یونس ابن ظبیان   " جیسے افراد کے نام آئے ہیں " کشی" نے زیاد ابن مروان کے بارے میں روایت نقل کی ہے جو اس کی "خباثت " کو بیان کرتی ہے "علامۃ" کا  کہنا ہے کہ اس کی روایات میرے لئے قابلِ قبول نہیں ہیں 
"نجاشی" یونس ابن ظبیان کے بارے میں کہتا ہے "وہ نہایت درجے کا ضعیف ہے  اسکی روایات پر توجہ نہیں دی جاتی کیونکہ آٹھویں امام نے اس پر لعنت بھیجی ہے " کشی " اس کے بارے میں کہتا ہے وہ حدیث میں جھوٹ بولنے میں مشہور شخص ہے "۔
پہلی روایت میں جملہ
:   " لایصلح " کراہت پر دلالت کرتا ہے اور تیسری روایت " لاتبنو اعلی القبور " پہلی روایت کے قرینے کیساتھ ،کراہت پر دلالت کرتی ہے ۔
نتیجہ یہ کہ دوسری روایت ضعیف اور پہلی اور تیسری کراہت پر دلالت کرتی ہیں  نہ حرمت (حرام ہونے )پر ۔

جو چیز اہمیت رکھتی ہے وہ یہ جاننا ہے کہ کراہت کا مطلب کیا ہے ؟

۲۔ روایات کا مطلوب وہ عمومی زمینیں ہیں جن کو لوگوں نے اپنی اموات کے دفن کیلئے آمادہ کیا ہے تو مسلّم ہے کہ ایسی جگہ پر تعمیرات انجام دینے کا حکم اشکال   کا حامل ہو گا کیونکہ اگر ہر با استطاعت فرد اپنی قبور پر تعمیرات بنانے لگ جائے گا تو کچھ عرصہ بعد اموات کی تدفین میں مشکل پیش آنے لگے گی ۔
۳۔ جیسا کہ ان روایات کے مضامین اہل سنت کی کتابوں میں بھی نقل ہوئے ہیں لہذا بعض مالکی فقہا ء اس حدیث کو ان افراد کے بارے میں سمجھتے ہیں جو اپنے غرور وتکبر کی نمایش کیلئے اپنی اموات کی قبور پر تعمیرات انجام دیتے ہیں ۔
ان تین وجوہات کے علاوہ یہ کہ اولیائے الہیٰ کی قبور پر کچھ تعمیر کرنے والی بات ان روایات  کے موضوع سے باہر ہے  کیونکہ ان کے مقابر یا " موات زمینوں " میں  اور یا ان کے اپنے گھروں میں موجود ہیں اور وہاں پر تعمیرات انجام دینے کا مقصد زائرین کیلئے سہولت فراہم کرنا ہے ۔
"الفقہ علی المذاھب الاربعہ "  کا مؤلف کہتا ہے اگر قبر کی تعمیر کا مقصد فخرو مباحات ہو تو یہ کام مکروہ ہے  مگر یہ کہ یہ کام ایسی زمین پر انجام دے جو اموات کی تدفین کیلئے آمادہ کی گئی ہو یا وہ زمین جو وقف کی گئی ہو اس صورت میں یہ کام جائز نہیں ہے کیونکہ اس طرح دوسروں کیلئے جگہ تنگ  ہو جائے گی ۔
قرآن و سنت اور فقہاء کی نظر سے جو کچھ اولیاء اور انبیاء کی قبور کے بارے میں بیان ہوا اس کو مد نظر رکھ کر یہ کہا جاسکتا ہے " ان روایات کا موضوع عام اور معمولی انسانوں کی قبور میں کہ جن کے آثار کی حفاظت نہ صرف کوئی فائدہ نہیں رکھتی بلکہ بعض اوقات دوسروں کیلئے مذاحمت اور فخرومباحات کا سبب بھی بن سکتی ہے لیکن انبیاء اور اولیاء کی قبور کی حفاظت ان کے بالکل برعکس ہے نتیجۃ یہ کہ یہ روایات ان (قبور ِانبیاءاور اولیاء ) کے اوپر دلالت نہیں کرتیں ۔
۳۔ قبور پر مٹی اور چاک سے کام کرنا 
بعض روایات کے مطابق قبور پر مٹی اور چاک سے کام کرنا ٹھیک نہیں ہے اس کے بارے میں صرف ایک روایت نقل ہوئی ہے جس کا ذکر "دوسرے گروہ " کے " پہلے نمبر " میں بیان ہوچکا ہے ۔اور " نھایۃ " میں شیخ طوسی اور عمادالدین طوسی نے اسکی کراہت پر فتویٰ دیا ہے ۔
روایت کا جائزہ 

اولا ً : لفظ " لایصلح " کراہت کے معنی کو بیان کرتا ہے ۔
ثانیا ً : کلینی ،یونس ابن صحیح کے بقول ایک صحیح سند کے ساتھ روایت کرتا ہے : جب مدینہ میں امام کاظم ؑ کت فرزندان میں سے ایک فرد نے وفات پائی  تو حضرت نے حکم دیا کہ اس کی قبر پر چاک سے کام کیا جائے اور ایک پتھر پر اس کا نام لکھ کر اس کی قبر پر نصب کردیا جائے ۔
ثالثا ً : سب فقہائے اسلام کسی بھی استثناء کے بغیر اس بات پر اتفاق نظر رکھتے ہیں کہ قبر کو چار کھلی ہوئی انگلیوں یا ایک بالشت کے برابر زمین سے اونچا بنانا مستحب ہے اب سوال یہ ہے کہ جب تک قبر کو مٹی اور چاک سے نہ لیپا جائے تو کچھ عرصے بعد وہ بارشوں یا ہواؤں کے سبب خراب ہو جاتی ہے اور زمین کے ساتھ مل جاتی ہے قبر کی حفاظت اس صورت میں ممکن ہے کہ کسی طبیعی  عامل کے سبب خاک کے اجزاء ایک دوسرے کے ساتھ مضبوطی سے جڑ جائیں اور یہ کام مٹی یا چاک کے لیپ یا اس جیسے کسی اور کام کے بغیر نا ممکن ہے لہذا معلوم ہوتا ہے کہ یہ روایت قبر کی اندرونی حالت پر دلالت کرتی ہے یہ کہ قبر اندر سے اپنی طبیعی حالت پر باقی رہے نہ بیرونی حالت پر ۔
۴۔ قبر کی بلندی ،چار انگلیوں یا ایک بالشت کے برابر 
آئمہ طاہرین سے بہت سی روایات نقل ہوئی ہیں جن کے مطابق قبر کو چار کھلی انگلیوں یا ایک بالشت کی اونچائی یا اس سے تھوڑا سا اور اونچا رکھنا مستحب قرار دیا گیا ہے ان روایات کو شیخ حر عاملی نے کتاب " وسائل الشیعہ " کے باب اکتیس (ابواب دفن)میں نقل کیا ہے ان روایات کی تعداد گیارہ ہے تمام تر روایات میں صرف یہی ذکر ہوا ہے کہ قبر کو زمین کی سطح سے  چار انگلیوں یا ایک بالشت کے برابر اونچا ہونا چاہئے اور ہر گز اس مقدار سے تجاوز نہیں کرنا چاہئے۔

 مثال کے طور پر محمد ابن مسلم ،امام محمد باقر ؑ سے نقل کرتا ہے کہ انہوں نے فرمایا :
" ویرفع القبر فوق الارض اربع اصابع " اور قبر زمین کی سطح سے چار انگلیوں کے برابر اونچی رکھی جاتی ہے " باقی کی تمام تر روایات کا موضوع بھی یہی ہے اور اس بات  کو بیان کرتی ہیں کہ قبر کو چار انگلیوں جتنا بلند ہونا چاہئے لیکن اس سے زیادہ بلندی کی نفی کی گئی ہے بلکہ قبر کی پہچان یا اس کو پاؤں کے نیچے روندے جانے سے بچانے کیلئے ہی چار انگلیوں یا ایک بالشت جتنی بلندی بیان ہوئی ہے ۔
فقط ایک روایت جو حضرت موسی ابن جعفر ؑ سے نقل ہوئی ہے اس کے مطابق حضرت نے فرمایا " جب مجھے دفنا دیا گیا تو میری قبر کو چار انگلیوں سے زیادہ اونچا مت بنانا۔

 " اس بات میں پنہان مطلب بہت واضح ہے اور وہ کہ اگر حضرت کی قبر کی بلندی اس مقدار سے زیادہ رکھی جاتی تو وہ ان کے دشمنوں کے تعصب کو بڑھانے کا سبب بنتی اور ہارون عباسی اور جیسے دوسرے افراد کبھی بھی آسانی سے اس بات کو قبول نہ کرتے  کیا معلوم ان کی توہین کرنے پر اتر آتے لہذا حضرت نے اس سے زیادہ بلندی کی اجازت نہ دی اور مقدار کو مستحب قرار دیا ۔
۵۔قبور کو ہموار کرنا 
شیخ کلینی  ؒ امام صادق  ؑ سے نقل کرتے ہیں کہ امیرالمومنین ؑ نے فرمایا :
"بعثنی رسول اللہﷺ الی المدینۃ فقال لا تدع صورۃ الاّ محوتھا ولا قبرا الاّ سویتہ ولا کلبا الاّ قتلتہ " 

رسول خداﷺ نے مجھے تین کام دینے کیلئے  مدینہ بھیجا (کہ)ہر طرح کی تصویر کو نابود کردوں ہر قبر کو ہموار کردوں اور ہر کتے کو مار ڈالوں ۔
    مؤلف نے اس روایت کو مد نظر رکھتے ہوئے جسے اہل سنت نے بھی بیان کیا ہے قبور کے تعمیر کے ناجائز ہونے  پر استدلال کیا ہے سن 1344 ہجری میں جب مدینہ پر وہابیوں کا قبضہ ہو گیا تو وقت کے قاضی ابن ِبلیھد  نے اسی حدیث کے بہانے سب گذشتگان کے آثار کو خاک کے ساتھ یکسان کردیا اور صرف مرقد رسول خداﷺ دنیا کے مسلمانوں سے ڈر کے سبب بچا رہا ۔
آنے والی وضاحت سے معلوم ہوگا کہ یہ روایت کسی بھی اس چیز پر جو وہ چاہتے ہیں دلالت نہیں کرتی ۔
اولا ً : حدیث کا متن رسول خداﷺ کی زندگی میں کسی قطعی تاریخ کے ساتھ سازگار نہیں ہے کیونکہ یہ جاننا پڑے گا کہ رسول خدا ﷺنے حضرت علی ؑ کو ان تین کاموں کی ادائیگی کیلئے کس سال مدینہ بھیجا  ۔کیا  قبل از ہجرت یا ہجرت کے بعد ۔۔۔۔۔؟

پہلا احتمال قطعا ً غلط ہے  کیونکہ ہجرت سے قبل حضرت علی ؑ مکہ سے خارج ہی نہیں ہوئے چہ جائیکہ ان تین کاموں کی ادائیگی کیلئے مدینہ گئے ہوں دوسرا یہ کہ مدینہ پر مشرکین کا اسقدر غلبہ تھا کہ اس کام کا انجام دینا ممکن نہیں تھا ۔
دوسرا احتمال اس سے بھی زیادہ غلط ہے اور وہ اس لئے کے اوس وخزرج کے ایمان لانے کے بعد بت یا اس جیسی کوئی چیز مدینہ والوں کے درمیان موجود ہی نہیں تھی کہ جس کو توڑنے کا حضرت علی کو حکم ملا ہو  ۔

ثانیا ً : لفظ " سویّتہ " عربی میں دو صورتوں میں استعمال ہوتا ہے 

الف: سوّیتہ :۔ایک مفعول کی صورت میں 

ب: سوّیتہ ھذا بھذا :  دو مفعولوں کی صورت میں 

اگر پہلی صورت میں استعمال ہو تو لفظ " تسویہ " خود اس چیز کی صفت کے طور پر استعمال ہو گا جیسا کہ قرآن فرماتا ہے 

" ما اذا سوّیتہ ونفخت فیہ من روحی فقعوا لہ ساجدین" 

پھر جب میں اس کی تخلیق کو مکمل کر لوں اور اس میں اپنی روح پھونک دوں تو تم سب اس کے آگے سجدہ ریز ہو جاؤ 
اس آیت میں " تسویہ " کامل کرنے اور انسان کی خلقت کو تمام کرنے کے معنی میں ذکر ہوا ہے لیکن اگر دوسری صورت میں استعمال ہوتو اپنی صفت کے طور پر استعمال نہیں ہوگا بلکہ دوسری چیز کیلئے صفت کے طورپر استعمال ہوگا ۔

مثلا ً : انسان دو لکڑیوں یا دھاگوں کو ایک جتنا لمبا رکھے تو کہتا ہے  "سوّیت ھذا بھذا " 

قرآن مجید مشرکوں کی زبان سے نقل کرتا ہے کہ قیامت کے دن بتوں کی پرستش کی وجہ سے وہ اپنے آپ کو سرزنش کریں گے اور کہیں گے ۔

" اذ نسوّیکم بربّ العالمین " 

جب (ہم )تم کو رب العالمین کے برابر قرار دے رہے تھے ۔
جو کچھ بیان ہوا ہے اس کے مطابق یہ حدیث "پہلی صورت" کے مطابق نازل ہوئی ہے لہذا "تسویہ" خود قبر کی صفت ہے اور اس سے مراد یہ ہے کہ قبر کی سطح کو ہموار اور مسطح قرار دو یعنی اونچی نیچی نہ ہو یہ "تسنیم"کے برعکس ہے یعنی قبر کی شکل مچھلی کی قمر یا اونٹ کی کوہان جیسی ہو لہذا شیعہ فقہاء کہتے ہیں کہ قبر کا ہموار اور مسطح ہونا مستحب ہے (نہ کسی اور شکل کا ہونا ) ۔
یہ حدیث صحیح مسلم میں بھی ذکر ہوئی ہے اور صحیح مسلم کے شارحین نے بھی اس کی وہی وضاحت پیش کی ہے جیسا کہ ہم نے ذکر کیا ہے ۔

صحیح مسلم کا مشہور شارح "نوی " اس حدیث کی تفسیر یوں کرتا ہے  سنت یہ ہے کہ قبر زمین سے زیادہ اونچی نہ ہو اور اونٹ کی کوہان جیسی نہ ہو بلکہ ایک بالشت جتنی اونچائی رکھتی ہو اور اس کی سطح ہموار ہو ۔

ابن حجر قسطلانی کتاب " ارشاد الساری  بشرح صحیح البخاری " میں حدیث کی وضاحت کرتا ہے وہ کہتا ہے "قبر کیلئے سنت

 یہ ہے کہ" تسطیح " (یعنی مسطح اور ہموار )ہو اور ہمیں کبھی بھی سنت کو اس وجہ سے کہ " تسطیح " رافضیوں کا شیوہ ہے ، ترک نہیں کرنا چاہئے   ۔
۶ ۔ قبرکی تجدید   :

اصبغ ابن نباتہ نے امیرالمومنین علی ؑ سے نقل کیا ہے کہ آپ نے فرمایا :
" من جدّد قبرا ً او مثّل مثالا ً فقد خرج ربقۃ الاسلام "  جو شخص بھی قبر کو دوبارہ سے بنائے (اس کی تجدید کرے)یا اس پر تصویر بنائے تو وہ آئین اسلام سے خارج ہوگیا ۔
مؤلف نے اس حدیث کو قبور کی تعمیر کے حرام ہونے پر ایک دلیل کے طور پر بیان کیا ہے جب کہ اس روایت کا ہماری اس بحث کے موضوع سے کوئی ربط نہیں ہے  کیونکہ اولاً  : یہ روایت سند کے لحاظ سے بہت ضعیف ہے وہ بھی دو افراد کی خاطر :  1۔ محمد ابن سنان   ۔ 2۔ ابی الجارود ۔
ثانیا ً : اس حدیث کا متن صحیح مسلم کے اصولوں سے تناقض رکھتا ہے کیونکر قبور کی تجدید یا ان پر کسی حیوان کی تصویر اسلام کے آئین سے خروج کا سب ہے ؟ 
ثالثا ً : یہ حدیث چار شکلوں میں بیان ہوئی ہے لہذا معلوم نہیں ہے کہ وہ قول جو امام سے نقل ہوا ہے ان میں سے کسی صورت کا حامل تھا ۔
الف : جدّد قبرا ً : قبر کی تجدید کرے 

ب: حدّد قبرا ً : قبر کو تیز کرے 

ج: جدث قبرا ً : کسی کو کسی دوسرے کی قبر میں دفن کرے 

د:  خدّد قبرا  ً : قبر کو کھول دے 


حدیث کی ان چار صورتوں کی موجودگی میں اس حدیث سے استدلال کرنا کس طرح ممکن ہے ؟

یہاں تک کہ ہم قبور کی تعمیر پر مؤلف کے دلائل سے آشنا ہوچکے ہیں اور یہ بات واضح ہو چکی ہے کہ مؤلف اور اس کے اساتید سب ابن تیمیہ اور محمد ابن عبدالوھاب کے مکتب کے ہی نیم حکیم ہیں اور یہ اگر وہ عجولانہ قضاوت کے مرتکب نہ ہو چکے ہوتے تو کبھی بھی ان روایات  کیساتھ انبیاء کے بیوت اور مدفن کے احترام پر تاکید پر موجود قاطع دلائل کا سامنا نہ کرتے ۔

اب وقت آگیا ہے کہ ہم اس کے دوسرے دعوے یعنی  زیارات کے ساتھ مساجد کی تعمیر کے حرام ہونے کا جائزہ لیں۔
تیسرا باب
زیارات مقدسہ کے ساتھ مساجد کی تعمیر
       "مسجد " موحدین کی عبادت گاہ ہے جہاں وہ یکتاایزد باری تعالی ٰ کی عبادت اور پرستش کرتے ہیں پرانے زمانوں سے توحید پرست افراد اولیائے الہیٰ کے مراقد سے تبرک حاصل کرنے کیلئے  ان کے مزاروں کے ساتھ مساجد تعمیر کیا کرتے تھے اور ان میں عبادت بجا لاتے تھے اولیاء کے مراقد کے ساتھ مساجد کی تعمیر کا مقصد سوائے ان کے مقدس وجود سے متبرک ہونے کے اور کچھ نہیں تھا ۔وہ مسجد میں خدا ہی کی عبادت کیا کرتے تھے اور اسی قبلہ کی طرف نماز ادا کرتے تھے جو شریعت میں بیان ہواہے وہ مسجد کی زمین پر سجدہ کیا کرتے تھے اور ہر گز قبر کو قبلہ یا سجدہ گاہ نہیں بناتے تھے اور نہ ہی صاحب قبر کی پرستش کرتے تھے  ۔
            اس بات کا تصور کہ مرقد ان کا " الف:" قبلہ            "ب: سجدہ گاہ             "ج: صاحب قبر ان کا معبود   ،تھا ،ایسے احتمالات  ہیں کہ جن کی کوئی اساس نہیں ہے بلکہ اس بات کا مقصد صرف ان مزاروں سے متبرک ہونا تھا ۔اولیائے الہیٰ سے تبرک حاصل کرنا ابھی ہماری بحث کا موضوع نہیں ہے ۔
(یہ بات مستند ہے کہ )سب مسلمان رسول خداﷺ کے آب وضو،ان کے 
بالوں اور حتیّٰ ان کے آدھے کھائے کو تبرک کے طور پر لیتے تھے ۔
اب ہم طول تاریخ میں موحدین کےافعال کو بیان کرتے ہیں 

۱۔ اصحاب کہف کے مرقد پر مسجد کی تعمیر 

جب اصحاب کہف کے مزار سے ابہام کا پردہ اٹھا اور تین سو اور کچھ سال بعد دوبارہ آئین مسیح نے شرک پر غلبہ پالیا اور ان کی جگہ (غار)سب پر آشکار ہو گئی تو لوگ ان کے مرقد کے گرد جمع ہو گئے تاکہ ان عالی مقام افراد کےساتھ جنہوں نے دین کی حفاظت کی خاطر غار میں پناہ لی ،قدر دانی کا اظہار کریں اس وقت مرقد کے پاس موجود لوگ دو دستوں میں تقسیم ہو گئے ۔
الف : ایک وہ گروہ تھا جو ظاہری طور پر موحدین اور عیسائیوں  کے ضمرہ میں شامل نہیں تھے انہوں نے مشورہ دیا کہ ان کی قبور پر کوئی یادگاری  نصب کی جائے ۔

" فقالوا ابنوا علیھم بنیانا ربھم اعلم بھم "

 انہوں نے کہا کہ ان پرایک  عمارت تعمیر کرو ،اللہ ہی ان سے خوب واقف ہے 
 
ب: دوسرا گروہ موحدین کا تھا انہوں نے کہا کہ ان کے مدفن کے ساتھ مسجد بنائی جائے ۔

" وقال الذین غلبوا علی امر ھم لنتّخذنّ علیھم مسجدا "
 جن مومنین کی رائے غالب رہی انہوں نے کہا کہ ہم تو ان (کے غار)پر ایک مسجد بنائیں گے 
۔
ان دونوں آراء کا قرآن میں ذکر ہونا وہ بھی مثبت انداز میں اس بات پر دلالت کرتا ہے کہ دونوں آراء پر خدا راضی تھا خاص طور پر دوسری رائے جس کا آغاز ایک واضح جملے سے ہوتا ہے  وہ پہلے گروہ کے مقابلے میں جو یہ کہتے تھے ۔

" ربھم اعلم بھم "  یہ کہتی ہے 
" وقال الذین غلبوا علی امرھم " جن مومنین کی رائے غالب رہی انہوں نے کہا ،
لہذا گذشتہ اولیائے الہیٰ کے مزار کے ساتھ مساجد کی تعمیر ایک فطری امر ہونے کے علاوہ گذشتہ الہیٰ شرایع کے بھی  مورد ِتائید  واقع ہوئی ہے ۔

البانی نامی ایک وھابی محدث نے عجولانہ قضاوت کرتے ہوئے اس آیت کی " مساجد کی تعمیر کے جائز ہونے " پر دلالت کو خدشہ دار کرنے کیلئے ایک مسئلہ اٹھایا ہے ۔ان کے مطابق ۔

" وقال الذین غلبوا علی امرھم "
 اس قوم کے امراء اور غالب افراد تھے اور معلوم نہیں وہ لوگ مومن اور صالح افراد تھےیا نہیں ۔
لیکن (ہم کہتے ہیں )البانی دو مطالب سے غافل ہیں ۔

جملہ " غلبوا علی امرھم " میں موجود ضمیر " علی امرھم" کی شہادت کے مطابق جو اصحاب کہف کی طرف پلٹی ہے اس جملے سے مراد وہ لوگ ہیں کہ جو اصحاب کہف کے راز سے واقف ہوچکے تھے ،پہلے گروہ کے مقابلے میں جنہوں نے بے اطلاعی کا اظہار کیا اور کہا :

" ربھم اعلم بھم " لہذا وہ افراد جنہوں نے یہ مشورہ دیا اعلی انسان تھے جو ان (اصحاب کہف)کے راز سے آگاہی رکھتے تھے نہ صاحبان قدر ت ۔
            فرض کیا " غلبوا علی امرھم " سے مراد وہ لوگ ہیں جو غالب آئے اور فتح مند ہوئے یہاں پر مقصود دینی غلبہ ہے نہ فوجہ غلبہ ۔کیونکہ طبری اپنی تفسیر میں بیان کرتا ہے کہ جب اصحاب کہف تین سو اور کچھ سال بعد نیند سے بیدار ہوئے تو انہوں نے اپنے گروہ میں سے ایک شخص کا انتخاب کیا کہ وہ شہر جائے اور غذا لے کر آئے جب اس شخص نے غار سے باہر قدم رکھا تو ہر چیز میں تبدیلی کا مشاہدہ کیا وہ دیوار  سے تکیہ کیے ارد گرد دیکھ رہا تھا اور یہ سوچ رہا تھا کہ کل تک تو اس شہر میں جو بھی عیسیٰؑ کا نام لیتا تھا اسے مار دیا جاتا تھا لیکن آج ہر جگہ عیسیٰؑ کا نام لیا جارہا ہے پھر اس نے کہا  شاید یہ وہ شہر نہیں ہے جو میں نے دیکھا ہے  تاریخ کا یہ ٹکڑا اس بات کا ثبوت ہے کہ یہ مشورہ دینے والا گروہ وہ موّحد افراد تھے جنہوں نے حضرت عیسیٰ ؑ کے آئین کو انتخاب کیا تھا اور اگر " غلبوا علی امرھم " سے مراد غلبہ اور فتح ہی ہو تواس کا مقصود دینی نقطہ ٔنظر سے غلبہ ہے اور دین اور آئین کا مرسوم ہونا مراد ہے ۔
۲ ۔ مسجد النبی کے اندرمرقدِ رسول ﷺ کا وجود  
       جس وقت رسول اللہﷺ اپنے خالق حقیقی سے جاملے اس وقت آپ کا گھر مسجد کا حصہ نہ تھا اور آپ صحابہ کے اتفاق سے اپنے ہی گھر میں سپرد خاک کئے گئے آپ ﷺ کے وہاں دفنائے جانے کے بعد ان کی زوجہ عایشہ سالہا سال اس گھر میں نماز پڑھا کرتی تھیں  اور صحابہ میں سے کسی ایک بھی شخص نے ان پر اعتراض نہیں کیا  کہ آپ قبر کے ساتھ کیوں نماز پڑھتی ہیں ؟
 جب سنہ ۸۸ میں ولید ابن عبدالملک کی خلافت کے دوران مسجد رسول اللہ کو وسیع کیا گیا تو مدینہ کے فرمانروا عمربن عبدالعزیز نے ولید کے حکم سے ازواج پیغمبر ﷺ کے سارے کمرے جو مسجد کی دیوار کے ساتھ بنائے گئے تھے گرا دیے اور ان کو مسجد کا حصہ بنا دیا جس کے نتیجے میں قبر مبارک ِ رسول خداﷺ مسجد کے اندر آگئی اس عمل پر ہرگز نہ تابعین اور نہ فقہائے مدینہ کسی نے بھی اعتراض نہیں کیا سب سے بڑی بات کہ حضرت امام سجاد ؑ نے بھی اس عمل پر کوئی اعتراض نہیں کیا ۔
                      یہ عمل ا س بات کا ثبوت ہے کہ اولیائے خدا کے مزار کے ساتھ مساجد کی تعمیر اور تبرک کے عنوان سے ان میں نماز کی ادائیگی کسی قسم کی مشکل نہیں رکھتی اس زمانے سے آج تک جب کہ تیرہ صدیاں ہو چکی ہیں  وھابیوں سمیت دنیا کے سارے مسلمان رسول خداﷺ کے مزار کے اردگرد نماز ادا کرتے ہیں اور کوئی بھی اس بات پر اعتراض نہیں کرتا ۔
ہاں اس زمانے میں اس عنل پر ایک فقیہ سعید ابن مسیّب نے اعتراض کیا تھا لیکن تاریخ میں اس کے اس اعتراض کا سبب بیان نہیں ہوا  یوں لگتا ہے کہ ازواج پیغمبر کے حجرے ان کے مالکین  کی اجازت کے بغیر گرادیے گئے تھے جس کی وجہ سے سعید ابن مسیّب نے اعتراض کیا ۔
ایک اور احتمال یہ ہے کہ اس کی(ابن مسیّب) نظر میں  چونکہ یہ حجرے کسی بھی گناہ سے پاک تھے اس لئے یونہی باقی رکھے جانے چاہئے تھے تاکہ آیندہ آنے والی نسلوں کیلئے سبق آموز ہوتے اور اگر یہ دونوں اھداف پورے ہوجاتے تو ہر گز حضرت عایشہ کے حجرے کو گرائے جانے اور مرقد رسول خداﷺ کو مسجد کا حصہ بنانے پر مخالفت عمل میں نہ آتی ۔
اس تمام عرصے میں بڑے بڑے فقہا جیسا کہ چار بڑے اماموں (شافعی ،حنبل ،۔۔۔)بھی اس مسجد میں نماز ادا کرتے رہے ہیں اور امامت کا عہدہ سنبھالے رکھا ہے ان میں سے کسی نے بھی  کوئی تنقید  یا اعتراض نہیں کیا ۔

۳۔ قبور کے ساتھ مساجد اور ان میں نماز پڑھنے کا حکم 
نہ صرف قبر رسول خداﷺ مسجد کے اندر موجود ہے بلکہ تاریخ ایسی بے شمار مساجد کی گواہی دیتی ہے جو عظیم الشان انسانوں کے مزاروں کے ساتھ تعمیر کی  گئی ہیں اب ہم ان میں سے بعض مساجد کی طرف اشارہ کرتے ہیں ۔
حضرت فاطمہ بنت اسد کی قبر کی جگہ بعد میں مسجد میں تبدیل ہو گئی ۔جب حضرت علی ؑ کی والدہ ماجدہ حضرت فاطمہ بنت اسد نے وفات پائی تو رسول خداﷺ بقیع کی طرف آئے اور وہاں ان کیلئے ایک قبر فراہم کی اس قبر کی جگہ وہی مسجد قائم ہے جسے قبر فاطمہ کہا جاتا  ہے ۔
حضرت حمزہ کی قبر کے ساتھ ایک مسجد موجود ہے جو مصعب ابن عمیر اور عبداللہ ابن جحش کی قبور پر بنائی گئی ہے  اگر واقعا ً شہداء کے مزار کے ساتھ قبور کی تعمیر ایک مزمت آمیز کام تھا تو اصحاب اور تابعین نے اسلام کے درخشان تریندور میں یہ کام کیونکر انجام دیا ؟
        رسول گرامیﷺ کی عظیم بیٹی جو دنیا کی تمام تر خواتین کی سردار ہیں وہ اپنے  چچا حضرت حمزہ ؑ کی قبر کی زیارت کیلئے جایا کرتیں ان پر گریہ کرتیں اور ان کی قبر کے ساتھ نماز ادا کیا کرتی تھیں ۔ دراصل  قبر کے مراکز میں نماز کی ادائیگی  ایک فطری امر ہے جو انسان کے طبیعی میلان کے مطابق ہے اس کے علاوہ خدا کی رضا کے مطابق بھی ہے ۔ 
سیوطی کتاب " خصایص" میں رسول خداﷺ کی معراج کے بارے میں کہتا ہے رسول خداﷺ معراج کی رات  "طیبہ " ، "طورسینا" اور "بیت اللحم" جیسے مراکز پر اترے اور ان سب جگہوں پر نماز ادا کی پھر جبرائیل نے ان سے کہا  "طیبہ" وہ جگہ ہے جہاں آپ ہجرت کریں گے اور "طورسینا"  حضرت موسی ؑ کی خدائے متعال سے گفتگو کی جگہ ہے اور "بیت اللحم "  حضرت عیسیٰ ؑ کی زادگاہ ہے ان جگہوں پر نماز ادا کی ۔

سوال : زادگان اور مدفن میں کیا فرق ہے ؟

۴۔ آئمہؑ کی نگاہ میں حضرت امام حسین ؑ ابن علی ؑ کے حرم میں نماز ادا کرنے کا حکم 

       اہل تشیع کے معصوم پیشوا ،متبرکہ اماکن میں نماز ادا کرنے پر تاکید کرتے تھے ذیل میں کچھ روایات پیش ہیں ۔

مفید اپنی سند کے ساتھ ابن عمیر اور وہ ایک واسطہ سے حضرت امام محمد باقر ؑ سے نقل کرتا ہے کہ:

 " ان ّ الصلوۃ الفریضہ عند القبر الحسین ؑ تعدل عمرۃ "
 حسین ؑ کی قبر کے ساتھ ایک واجب نماز کی ادائیگی عمری کا ثواب رکھتی ہے  ۔
مفید اپنی سند کے ساتھ ابی علی حرانی سے اور وہ حضرت امام صادق ؑ سے نقل کرتا ہے  کہ انہوں نے فرمایا :

" جو شخص بھی قبر حسین ؑ کی زیارت کیلئے جائے اوروہاں دو یا چار رکعت نماز بجا لائے تو اس کی جزاء ایک حج اور عمرے کا ثواب ہے" ۔
اور یہی پاداش اس شخص کیلئے بھی ہے جو واجب الاطاعہ امام (جس کی اطاعت واجب ہو )کی زیارت کو جائے اور وہاں دو رکعت نماز ادا کرے ۔
              مفید اپنی سند کے ساتھ شعیب عقر قوقی سےاور وہ حضرت امام صادق   ؑ سے نقل کرتا ہے کہ آپ نے فرمایا " جو شخص بھی حضرت امام حسین ؑ کی قبر کے ساتھ نماز ادا کرے خدا اس کی نماز کوقبول کرتا ہے اور اگر دعا کرے تو بھی جلد یا بدیر موردِ قبول واقع ہوتی ہے " پھر وہ کہتا ہے کہ اس بارے میں آئمہ کی روایات بہت زیادہ ہیں ہم اسی مقدار پر اکتفا کریں گے ۔
مرحوم ابن قولیہ (متوفیٰ ۳۶۸)کتاب " کامل الزیارات " میں امام حسین ؑ کے حرم میں نماز کے باب میں آپؑ کے حرم میں نماز کی فضیلت کے بارے میں چھ (۶)روایات بیان کرتا ہے جن کا نقل ِ قول طوالت کا سبب ہے ۔  ان تمام تر روایات کو مدنظر رکھتے ہوئے پتا چلتا ہے کہ بزرگان دین کے مقابر پر نماز ادا کرنا نہ صرف ممنوع نہیں ہے بلکہ مستحب ہے  اور بہت زیادہ ثواب کا باعث ہے ۔
خودغرض اور مفادپرست افراد کی روایات 

اہل بیت علیھم السلام  اور خاندان رسالت کے حرم میں نماز کا صحیح ہونا اہل تشیع کا باہمی اتفاق نظر ہے ۔شہید اول کہتے ہیں "امامیہ علماء دو مواردمیں اتفاق نظر رکھتے ہیں  ۔
آئمہ کی قبور کی تعمیر   (2) ان کے مزاروں میں نماز ادا کرنا 
اس ے باوجود " فقہ المزار" کے مؤلف نے آئمہ کی نگاہ میں زیارت (کا حکم)کےنام سے چند روایات کا ذکر کیا ہے اب ہم ان روایات کا جائزہ لیں گے ۔

صدوق بغیر سند کے رسول خداﷺ سے مرسلہ روایت کرتا ہے کہ آپ ﷺ نے فرمایا :

"لا تتخذوا قبری قبلۃ ولا مسجدا  ً فان ّاللہ لعن الیھود حیث التخذوا قبور انبیاءھم  مسجدا ً " 
میری قبر کو قبلہ اور مسجد مت بناؤ خدا لعنت کرے یھود کو کہ انہوں نے اپنے انبیاء کی قبور کو مسجد قرار دیا " یہ حدیث دو چیزوں سے منع کرتی ہے ۔
الف: کعبہ کی جگہ قبر کی جانب نماز ادا کرنا 

ب: رسول خداﷺ کی قبر کو مسجد سمجھا جائے ۔

       یہا ں پر چاہئے کہ پہلے جملے کے ذریعے دوسرے جملے کا ابہام بر طرف  کیا جائے ۔پہلا جملہ کہ ان کی قبر نماز گذار کیلئے قبلہ کی حیثیت اختیار کرے ،مسلّماً اسلامی آئین کے خلاف ہے ۔

        دوسرے جملے میں پہلے جملے کےک قرینے کے ساتھ یہ بیان کیا گیا ہے کہ اس کی قبر سجدہ گاہ قرار دی جائے یعنی نماز گذار اپنی پیشانی کو اس کی مقدس قبر پر رکھتا ہے ہر چند اس کی تعظیم کے عنوان سے ۔

اس صورت میں حدیث ،متبرکہ مزاروں میں نماز کی ادائیگی والے موضوع کے ساتھ کوئی ارتباط نہیں رکھتی کیونکہ اس مسئلہ میں نہ کوئی مرقد کو قبلہ کی حیثیت دیتا ہے اور نہ ہی تعظیم کے عنوان سے قبر پر سجدہ کرتا ہے بلکہ نماز قبلہ کی سمت ادا کی جاتی ہے اور پیشانی کو زمین پر رکھا جاتا ہے ۔

۲۔ شیخ طوسی امام رضا ؑ سے نقل کرتے   ہیں  ۔
"لابأس بالصلاۃ بین المقابر مالم یتخذ القبر قبلہ "
 قبور کے درمیان نماز پڑھنے میں کوئی اشکال نہیں ہے بشرط کہ قبر کو قبلہ قرار نہ دیا جائے ۔آخری جملے میں دواحتمال پائے جاتے ہیں :

الف: واقعا ً قبر کو قبلہ قرار دیا جائے ۔اس صورت میں یہ کام بدعت  وتشریع اور حرام ہے   ۔ 

ب: قبر اس کے (نماز گذار)سامنے قرار پائے ۔ اس صورت میں کراہت پائی جاتی ہے (اور حرام نہیں ہے )کیونکہ تمام تر مسلمین  جھان مسجد النبی کے ایک حصے " صفّہ میں نماز ادا کرتے ہیں جس کے روبرو قبر رسول خداﷺ موجودہے ۔  اس کے علاوہ دو اور موارد کی طرف آپ قارئین محترم کی  نظر موڑتے ہیں : 

مذکورہ روایت عمومی قبرستانوں سے متعلق ہے جہاں عام لوگ دفن ہیں نہ متبرکہ مزاروں اور پا کیزہ مراقد سے کہ جہاں قبر کا روبرو ہونا مکروہ نہیں ہے ۔
مذکورہ روایات  میں سے بعض ضعیف ہیں اور سب کی سب روایات خبر واحد ہیں جس کی وجہ سے ان سے استدلال نہیں کیا جاسکتا خاص طور پر ایسے مضبوط دلائل کے مقابلے میں جو ان متبرکہ اماکن میں نماز کی ادائیگی پر تاکید کرتے ہیں ۔
امامیہ فقہاء خاص طور پر " صاحب جوا ہر" اسلام کے بزرگوار افراد کے مراقد کی تعمیر اور ان میں نماز  کی ادائیگی کے بارے میں تفصیل سے بیان کرتے ہیں جن کا یہاں نقل قول طوالت کے سبب ممکن نہیں ہے ۔
         آخر میں دوبارہ یاد دھانی کراتے ہیں کہ ان دونوں مسئلوں کا (قبور کی تعمیر اور اولیائے الہیٰ کے مراقد کے ساتھ مسجد کی تعمیر )شیعہ روایت کی نظر سے جائزہ پیش کیا گیا ہے کیونکہ مؤلف نے اس طریقے سے اپنے عقاید کو شیعہ روایات کے ساتھ ھمسو ثابت کرنے کی کوشش کی ہے اس موضوع کے بارے میں اہل سنت کی روایات کا جائزہ لینا اس کتابچے کے ھدف سے باہر ہے لہذا ہم نے بھی اس بارے میں کچھ بیان نہیں کیا جو ا س بات کا شوق رکھتے ہوں وہ درج ذیل کتب سے استفادہ کرسکتے ہیں ۔
آئین وہابیت 
وہابیت ،مبانی فکری وکارنامہ عملی (فارسی )

چوتھا باب
اپنے عزیزو اقارب کے فراق میں سوگواری

        اپنے عزیزوں کے فراق میں محزون اور غم گین ہونا ایک فطری عمل ہے اور یہ چیز ہر معاشرے میں نظر آتی ہے رسول خداﷺ نے بھی اپنے عزیز بیٹے ابراہیم کی موت پر گریہ کیا اور فرمایا :
"تبکی العین ویحزن القلب ولا نقول ما یسخط الرب ولولا انہ حق ووعد صدق وانھا سبیل مأتیہ لحزنا علیک حزنا شدیدا ً اشد من ھذا "  

آنکھ رورہی ہے  اور دل غم سے بھرا ہے لیکن میں وہ (کلمہ)زبان پر نہیں لاؤں گا جو خدا کو ناراض کرے اور اگر یہ نہ ہوتا کہ موت حق اورسچا وعدہ ہے اور وہ راستہ ہے جس پر سب کو جانا ہے تو تمہارا دکھ اس سے کہیں زیادہ گہرا ہوتا ۔ جب  عثمان ابن مظعون نے وفات پائی تو رسول خداﷺ نے ان کے بدن پر بھوسہ دیا اور اتنا گریہ کیا کہ آپ کے اشک رخسار مبارک پر جاری ہوگئے ۔
رسول خداﷺ کی بیٹی حضرت فاطمۃالزہراؑ اپنے والد محترم کی پاکیزہ تربت کے ساتھ کھڑی ہوئیں وہاں سے مٹی کی ایک مٹھی بھری اس کو سونگھا اور اپنی اشکبار آنکھوں سے لگا کر یہ دو بیت کیے :

ماذا علی من شمّ  تربتہ احمد      ان لا یشم مدی الزمان غوالیا

صّبت علیّ مصائب لو انّھا        صبّت علی الایام صرن لیالیا

(وہ شخص جو رسول خداﷺ کی پاک تربت (کی خوشبو)کو سونگھ لے اسے کیا پرواہ کہ آخر عمر تک کوئی (اور)خوشبو نہ سونگھ پائے  )

(مجھ پر وہ مصیبتیں پڑیں جو (روشن)دنوں پر پڑتیں تو وہ (تاریک)راتوں میں تبدیل ہو جاتے )

اپنے اقارب پر گریہ کرنا صرف رسول خداﷺ اور ذی القربی کے ساتھ ہی مختص نہیں ہے بلکہ بے شمار اصحاب اور تابعین نے اپنے  عزیزو اقارب کے فراق میں گریہ کیا ہے جن کا نقل قول طوالت کاسبب ہے ۔
جب ابراہیم کی سفات کے بعد عبدالرحمن ابن عوف نے رسول خداﷺ کے گریہ پر اعتراض کیا تو آپ ﷺنے فرمایا "میرا رونا میری عطوفت  اور رحمت کے سبب ہے اور جو شخص رحم نہ کرے اس پر رحم نہیں کیا جاتا " ۔اپنے عزیزو اقارب کی موت پر رونا صبر کے منافی نہیں ہے ۔حضرت یعقوبؑ جو ہر گناہ اور خطا سے پاک تھے حضرت یوسف ؑکے فراق میں صبر کے باوجود چالیس سال  روتے رہے ،انہوں نے فرمایا  " فصبر جمیل واللہ المستعان علی ما تصفون "  میں صبر کرتا ہوں جو اچھا ہے اور اللہ ہی سے مدد حاصل کی جاسکتی ہے اس کے مقابلے میں جو تم بیان کرتے ہو۔
 جبکہ قرآن ان کے بارے میں فرماتا ہے:

 " وابیضت عیناہ من الحزن فھو کظیم " اس کی آنکھیں غم واندوہ (گریہ)سے سفید ہوگئیں لیکن اس نے اپنے غصّہ کو پی لیا ۔
حتّی کہ اسلام نے کسی شخص کے لئے اپنے باپ کی موت پر مصیبت کے سنگین ہونے کی وجہ سے گریبان چاک کرنے کی بھی اجازت دی ہے  جب امام ھادی ؑنے شہادت پائی  تو ان کے فرزند امام حسن عسکری ؑ نے اپنا گریبان چاک کردیا ۔ جب  حضرت پر ااعتراض ہوا تو آپ نے فرمایا " تم خدا کے حکم سے آگاہ نہیں ہو موسی ابن عمران نے ہارون کی موت پراپنا گریبان چاک کردیا تھا ۔
یہ بات ٹھیک ہے  کہ عزیزواقارب کی موت پر نالہ وفغان نہیں کرنا چاہئے اسی طرح گریبان چاک نہیں کرنا چاہئے لیکن بعض اوقات مصیبت اس قدر گران اور بھاری ہوتی ہے کہ وہ انسان سے تاب وتوان چھین لیتی ہے اس مورد میں اسلام بطور استثناء اجازت دیتا ہے ۔
عزیزواقارب کی موت پر سوگواری 

          ابھی تک ہم نے ذاتی گریہ پر بات کی لیکن بعض اوقات ایسی شرایط پیش آتی ہیں کہ متوفی شخص کیلئے ایک مجلس کا احتمام کیا جاتا ہے اور اس عزیز پر گریہ اور سوگواری کی جاتی ہے جب رسول خداﷺ احد سے مدینہ واپس آئے تو انہوں نے سنا کہ انصار کی عورتیں اپنے شہداء پر گریہ کررہی ہیں آپ ﷺ نے فرمایا:

 " حمزہؓ پر کوئی رونے والا  اور عزادار نہیں  ہے "
 انصار نے آپ ؐ کا یہ جملہ سننے کے بعد اپنی خواتین سے کہا " جو بھی اپنے شہید پر رونا چاہے پہلے رسول خداﷺ کے چچا حمزہ پر روئے "۔

 (مؤلف مجمع الزوائد )یہ رسم ابھی تک جاری ہے اور لوگ کسی بھی مردے پر رونے سے پہلے حضرت حمزہ پر گریہ کرتے ہیں ۔
سید الشہداء حضرت امام حسین ؑ کیلئے عزاداری 

وھابی مؤلفین محرم کے ایّام میں ملین کے تعداد میں موجود اہل تشیع کی عزاداری کو نشانہ بناتے ہوئے اس پر اعتراض کرتے ہیں اس اعتراض کی وجہ یہ ہے کہ ان کی نظر میں اہل تشیع مختلف صورتوں میں عزاداری کے مراسم برپا کرکے خلفاء اور گذشتہ افراد کی تاریخ کو زیر ِسوال لاتے ہیں  اور ان کو اہل بیت اور ان کے فرزندوں کے دشمن کی حیثیت سے پیش کرتے ہیں لہذا اس طریقے سے وہ (وھابی)کوشش کرتے ہیں کہ اس الہیٰ آواز کو جو انسانوں کے اندر سے پھوٹتی ہے خاموش کردیں جب کہ امام حسینؑ کی عزاداری کا ھدف ان کے مکتب کو زندہ رکھنا ہے اہل تشیع جلوس اور نوحوں کے سبب یہ یاد دلاتے ہیں کہ مذہب شیعہ ،حق طلبی ،عدالت خواہی اور جہاد کا مذہب ہے ۔
            دوسرے الفاظ میں عطوفت  اور رقت کے ہمراہ مذہبی اشعار کہنا ایک طرح کا شہداء راہ حق کے ساتھ ہمدردی اورہمراہی کا اظہار ہے اور اس طرح سے ان کے مکتب کی حفاظت کی جاتی ہے ایسا مکتب جس کی بنیاد راہ دین میں فداکاری اور ذلت خواری کے آگے سرتسلیم خم نہ کرنے پر رکھی گئی ہے ۔ اگر یہ مجالس برپا نہ کی جائیں اور ہر سال شہداء کی یاد کو تازہ نہ کیا جائے تو ایثار وشہادت کا یہ مکتب فراموشی کے سپرد کردیا جائے گا  ۔
اہل تشیع محرم اور صفر کے مہینوں میں سوگواری کی مجالس برپا کرکے دراصل امام حسینؑ کی منطق جو سب شہداء کی منطق ہے کو زندہ کرتے ہیں ۔
پانچویں باب
مزار کے نزدیک گناہوں کا ارتکاب
       " فقہ المزار " کے مؤلف نے "مزار کے نزدیک انجام پانے والے گناہ " کے عنوان سے سیاہ نمائی کرتے ہوئے ایسے عناوین کا ذکر کیا ہے جو مزاروں کے نزدیک انجام دیے جاتے ہیں ہم ان میں سے بعض کا جائزہ لیتے ہیں ۔
اپنے سر اور چہرے کو پیٹنا 

مؤلف نے کچھ روایات کے ساتھ اس کام کو حرام ثابت  کیا ہے اس کی مورد نظر روایات درج ذیل ہیں ۔
پہلی حدیث  " امام صادق   ؑ نے رسول خداﷺ سے نقل کیا ہے ۔

" ضرب المسلم یدہ علی فخذہ عند المصیبۃ احباط لأجرہ " 
اگر کوئی مسلمان مصیبت کے وقت اپنے ہاتھوں کو اپنی رانوں پر مارے تو اس نے اپنی جزاء کو اپنے ہاتھ سے دے دیا ۔

حدیث کا جائزہ 

اولا ً : یہ حدیث صرف دو اسناد سے بیان ہوئی ہے اور دونوں ضعیف ہیں پہلی سند میں دو عوامی راوی " نوفلی "اور "سکونی " موجود ہیں  اور اس کی دوسری سند میں سھل ابن زیاد کا نام آیا ہے جس کو بعض نے ضعیف راوی کی حیثیت سے بیان کیا ہے اور وہ (سھل) علی ابن حسّان سے نقل کرتا ہے کہ جس کا نام ضعیف اور ثقہ کے درمیان مشترک ہے اور واضح نہیں ہے کہ آیا وہ ضعیف ہے یا ثقہ (موثق )۔
ثانیا  ً: ایک اور روایت موجود ہے جو اس کو نقض کرتی ہے اور وہ یہ کہ حضرت امام صادق  ؑ نے فرمایا :

" مومن کی پاداش اس کے بچے کی موت میں بہشت ہے چاہے وہ صبر سے کام لے یا نہ لے " ۔
ثالثا  ً : اس روایت کا موضوع ہماری بحث سے کیا تعلق رکھتا ہے ؟ آیا قبور کی زیارت یا اپنے اعزّا کیلئے سوگواری ہمیشہ انہی کاموں سے ملزوم ہے ؟ آپ یہ کہہ سکتے ہیں کہ ان مراسم میں یہ کام انجام نہیں دینے چاہئیں نہ یہ کہ زیارت کو حرام قرار دے دیا جائے اور عزاداری کو ناجائز کہا جائے ۔
بالفرض اگر مصیبت میں ران پر ہاتھ مارنا حرام ہوتو سید الشہداء کے مراسم میں سینہ زنی کا کیا حکم ہے ؟ اس کا جواب واضح ہے روایت میں ران پر ہاتھ مارنا عام معانی میں ہے یعنی کسی فرد یا شخص کا مصیبت میں یہ کام کرنا یعنی بعض اوقات کسی بھاری مصیبت کے وقت صبر کا دامن ہاتھ سے چھوٹ جاتا ہے اور وہ شخص عکس العمل کے طور پر ایسا کام انجام دیتا ہے تو یہ عمل صابرین کے آداب میں شامل نہیں ہے لیکن امام حسین ؑ کی عزاداری میں سینہ زنی دینی حزن وملال کی علامت ہے نہ شخصی غم اور یہ کام رسول خداﷺ اور انکے خاندان سے محنت کی نشانی ہے جو زمانے کے بے رحم اور سفاک انسانوں کے ہاتھوں شہید ہوئے اور اذیتیں اٹھائیں ۔
دوسرے الفاظ میں یہاں سینہ زنی روح کی بے تابی اور ایمانی ضعف کی نشانی نہیں ہے اور ہر گز یہ کام خدائے متعال کی تقدیر پر اعتراض نہیں ہے بلکہ دراصل پیغمبر ﷺ اور ان کی آل سے اندرونی محبت کا کا سرچشمہ ہے جو دین کی حقیقت کو تشکیل دیتا ہے جیسا کہ رسول خداﷺ نے فرمایا " ھل الایمان الا الحب  والبغض " ۔
نوحہ خوانی ،سینہ زنی اور سیاہ علم کے ہمراہ ایسے اعمال دراصل درج ذیل موارد کی یاد دھانی کراتے ہیں ۔
۱۔ عدالت طلبی اور ظلم سے دوری جیسے مکاتب فکر کو زندہ رکھنا اورظلم وستم و بے عدالتی کے آگے سرتسلیم خم نہ کرنا۔ ۲۔نسل حاضر کو گذشتہ حاکموں کی خیانت اور ظالمانہ سلوک کی طرف متوجہ کرانا۔

۳۔ رسول خدا ﷺ اور ان کی آل پرزن پہ گذری ہوئی مصیبتوں میں اظہار ہمدردی کرنا ۔

۴۔ ایسے حاکمین ِوقت  کو خبردار کرنا جو عدالت کے راستے سے ہٹ کر خود غرضی کے راستے پر آچکے ہوں ۔

دوسری حدیث 

منقول ہے کہ ایک شخص نے امام باقر ؑ سے سوال کیا " ماالجزع " ؟
قال : آپؑ نے فرمایا:

 " اشد الجزع ،الصراخ بالویل والعویل  وکطم الوجہ والصدر وجزّ الشعرمن النواصی ومن اقام النّواحہ فقد ترک الصبر واخذ فی غیر طریقہ "
  ایک شخص نے امام باقرؑ سے پوچھا "جزع (بے تابی)کیا ہے ؟  امام نے بے تابی کے بالا ترین درجے کو بیان کرتےہوئے فرمایا " فریاد کرنا ،پچھتانا ،نالہ وفغاں کرنا ،اپنے سر اور چہرے کو پیٹنا ، اپنے بالوں کو نوچنا اور جو شخص (ایسی حالت میں )نوحہ گری کرے تو صبر اس کے ہاتھ سے چلا گیا اور اس نے غلط راستے کا انتخاب کیا ۔
حدیث کا جائزہ 
اولا ً : سند کی نظر سے یہ روایت ضعیف ہے جیسا کہ مرحوم مجلسی کتا ب " مرأۃ العقول " میں بیان کرتے ہیں    
ثانیا ً :  دو طرح سے یہ حدیث ہمارے موضوع  سے مطابقت نہیں رکھتی ۔   1۔ اس روایت کا مقصود فردی اور دنیوی مصیبت ہے کہ جس میں ناگوار مصائب اور روحی صدموں کے باعث انسان اپنا صبر کھو بیٹھتا ہے اور غیر عاقلانہ اعمال کا مرتکب ہوتا ہے  ۔

مثلا:  ً  آہ  و فریاد بلند کرتا ہے ، اپنے چہرے کو پیٹتا ہے اور اپنے آپ کو ارد گرد ٹکراتا ہے وغیرہ ۔ہرگز یہ حدیث دینی مصائب اور مذہبی صدمات سے متعلق نہیں ہے کہ انسان اپنے دین پر وارد شدہ مصیبت پر نالہ وکناں ہوتا ہے اور گریہ کرتا ہے ۔آئمہ طاہرین ؑ کے سوگ میں شیعوں کے جلوسوں کا دوسرے نوع کی عزاداری (مذہبی عزاداری) میں شمار ہوتا ہے نہ پہلی نوع (دنیوی غم)کی عزاداری میں ۔
2۔حدیث میں نوحہ گری سے مراد باطل پر نوحہ کرنا ہے ہم بھی اسے حرام کہتے ہیں لیکن عزاداری میں کیے جانے والے نوحے ،حق کیلئے ہیں نہ باطل کیلئے ۔شہید اول نے حق کیلئے نوحہ گری کو دونوں قسم کے مصائب کیلئے جائز قرار دیا ہے ۔ 
              ہم ذکر کرچکے ہیں کہ رسول خداﷺ نے اپنے چچا حضرت حمزہ ؑ کےلئے نوحہ کرنے کا حکم دیا اور یہ کہ مدینہ کی خواتین آپؑ کے مظلوم چچا کےلئے مل کر بیٹھیں اور نوحہ کریں ہم سب جانتے ہیں کہ عرب خواتین کس طرح نوحہ کرتی ہیں ۔
تیسری حدیث 

حضرت امام صادق  ؑ سے روایت ہے کہ آپ ؑ نے فرمایا :

" تین چیزیں ایسی ہیں کہ معلوم نہیں ان میں سے کونسی دوسری کی نسبت جُرم میں بڑی ہے  :
 ۱۔ جنازے کے پیچھے کسی کا عبا کے بغیر  چلنا ، 2۔ مصیبت میں کسی کا اپنی ران پر ہاتھ مارنا ،  3۔ کسی کا میّت کے بارے میں یہ کہنا کہ اس پر رحم کریں تا کہ خدا  آپ پر رحم کرے ۔
روایت کا جائزہ 
اولاً : یہ روایت سند کے حوالے سے ضعیف ہے اور " صاحب وسائل " نے اسے دو اسناد کے ساتھ پیش کیا ہے پہلی سند میں " نوفلی " اور " سکونی " موجود ہیں اور دوسری سند میں کچھ ایسے راویان  موجود ہیں جو موثق قرار نہیں دیے گئے جیسے احمد بن یحیٰ القطّان ، بکر ابن عبداللہ ابن حبیب ، اور تمیم ابن بہلول وغیرہ کہ ایسی روایت کے ساتھ شرعی حکم پر استدلال ممکن نہیں ہے ۔
ثانیا ً : اس روایت کا مضمون اسلامی اصول کے ساتھ مطابقت نہیں رکھتا ،کیونکہ 

1۔ بالفرض کوئی شخص عبا کے بغیر جنازے میں شرکت کرتا ہے تو آیا وہ کسی گناہ کبیرہ کا مرتکب ہوا ہے جسکے لئے حضرت نے فرمایا ہے  : 
" معلوم نہیں ان میں سے کونسی چیز دوسری کی نسبت  جُرم میں  بڑی ہے "۔

 یا اگر کوئی میّت کے ساتھ کھڑے ہو کر یہ کہے کہ اس جنازے پر رحم کرو یعنی خدا کی رحمت اس پر بھیجو،  آیا  یہ جُرم ہے ؟   البتہ ران پر ہاتھ مارنا ۔ہم پہلے بھی کہہ چکے ہیں کہ یہ عمل فردی مصائب سے متعلق ہے کہ صابرین والی جزاء اس شخص کو نہیں ملتی نہ یہ کہ مذہبی مصائب میں شامل ہو یا یہ کہ وہ کسی گناہ کا مرتکب ہوا ہے ۔

اس کے علاوہ بعض ایسی روایات موجود ہیں جن کے بقول بے صبری  ثواب کے حرام ہونے کا باعث نہیں ہے ، کلینی نے صحیح سند کے ساتھ عبداللہ ابن بکیر سے نقل کیا ہے کہ حضرت نے فرمایا:

        " ثواب المومن من ولدہ اذا مات الجنّۃ  صبرأ ولم یصبر "
  فرزند کی موت پر مومن کی پاداش بہشت ہے چاہے وہ صبر کرے یا نہ کرے ۔
درست الفاظ میں مومن پر  نوحہ کرنا 
اپنے عزیزوں کی موت انسان کے اندر ایک عظیم طوفان برپا کر دیتی ہے جو انسانی وجود کی بنیادوں کو ہلا کر رکھ دیتا ہے روحی توازن کو برقرار رکھنے کیلئے چاہئے کہ کسی طرح یہ عزادار اپنے غم کو خالی کرے اور اس طوفان کو مہار کرنے کی بہترین راہ گریہ اور نوحہ کرنا ہے وہ بھی درست الفاظ کے ساتھ تاکہ خدا کی رحمت کا باعث بنے نہ اس کے غضب کا باعث۔  لہذا بہت سی احادیث ایسی ہیں  جو مصائب میں بزرگان اسلام پر گریہ کے بارے میں بیان ہوئی ہیں ان میں سے بعض درج ذیل ہیں : 
۱۔ امام صادق  ؑ کی ایک بیٹی نے وفات پائی حضرت نے ایک سال اس پر گریہ کیا اس کے بعد آپکے ایک اور فرزند نے رحلت پائی تو پھر آپ ایک سال اس پر روئے پھر اسماعیل کی وفات ہوگئی آپ ؑ کے گریہ نے شدّت اختیار کرلی بعض افراد نے امام صادق  ؑ سے پوچھا آپ کے گھر سے نالہ وفریاد کی آوازیں کیوں آتی ہیں ؟ 
حضرتؑ نے جواب میں فرمایا:

" جب حضرت حمزہؓ اس دنیا سے چلے گئے تو رسول اللہ ﷺ نے حکم دیا کہ مدینہ کی خواتین اُن پر نوحہ کریں کیونکہ کوئی ان پر نوحہ کرنیوالا نہیں تھا "۔ 
2۔ ایک شخص نے  امام  صادق  ؑ سے عرض کی : 
میرا فرزند فوت ہوگیا ہے اور میں اس قدر غمگین ہوں کہ ڈرتا ہوں میں اپنا روحی اور ذہنی توازن کھو بیٹھوں۔

" امامؑ نے فرمایا ": 

 جب بھی ایسی حالت پیش آئے تو کچھ دیر آنسو بہا لو کیونکہ یہ کام تسکین کا سبب بنتا ہے " ۔
۳۔ امام صادق  ؑ فرماتے ہیں:

 " جب جنگ ِ موتہ میں جعفر ابن ابی طالب اور زید ابن حارثہ نے شہادت پائی تو اس کے بعد جب بھی رسول خدا ﷺ جعفر کے گھر جاتے تو دونوں پر گریہ فرماتے تھے ۔

4۔ اما م سجاد ؑ نے اپنے والد ماجد کی وفات کے بعد سالہا سال آپ پر گریہ فرمایا وہ دن میں روزہ رکھا کرتے تھے اور راتوں میں عبادت کیا کرتے تھے افطار کے وقت جب آپ کی نظر کھانے اور پانی پر پڑتی تو کھانے سے اجتناب کرتے تھے حضرت کا غلام آپ سے پو چھتا کہ  ۔میرے آقا ! کھانا کیوں نہیں کھاتے  ؟
 تو آپ ؑفرماتےتھے :

     " رسول خداﷺ کے فرزند کو بھوکا اور پیاسا شہید کردیا گیا  " اور اس جملے کو اتنی مرتبہ تکرار کرتے کہ آپ کے آنسو کھانے پینے کی چیزوں میں مخلوط ہوجاتے ۔
             ان کے علاوہ اور بھی بہت سی روایات موجود ہیں جنکی یہاں گنجائش نہیں ہے  یہ مؤلف اور اس کے اساتذہ ایسے سنگدل افراد ہیں کہ جن کے دلوں سے خدا نے رحم کو  چھین لیا ہے ایک طرح سے یہ انہیں امویوں کے پیرو اور ان کی راہ کو آگے بڑھانے والے ہیں جو شیر خوار بچے کو مارنے سے لذت کا احساس کرتے ہیں لہذا خدا اور اس کے رسول ﷺ کے عزیز افراد پر گریہ کو ،یا  اسے جائز سمجھنے کو برداشت نہیں کرسکتے ۔
دیگر موضوعات 

مؤلف اپنی بات کو دوسری طرف موڑتے ہوئے ان موضوعات پر تنقید کرتا ہے : 

۱۔ مقدس اور پاکیزہ ارواح سے ان کی رحلت کے بعد توسل ۔
۲۔ارواح مقدسہ پر نذر ونیاز کرنا۔
۳۔اولیائے الہیٰ سے شفاعت کی درخواست کرنا ۔
۴۔اولیائے الہیٰ سے مدد طلب کرنا۔ 
۵۔اولیائے الہیٰ کی قسم اٹھانا ۔
۶۔ان کی قبور کے گرد طواف کرنا ۔
۷۔ حرم کے اندر مردوں اور خواتین کا اکٹھے ہونا ۔
ان موضوعات میں سے بعض ایسے ہیں جو ہماری بحث کی حدود سے خارج ہیں  لیکن ہم مختصرا ً  ان کا  جائزہ لیں گے ۔
۱۔اولیاء سے توسل کرنا 

                         مؤلف نے نہایت بے شرمی  کے ساتھ ان آیات کو جو مشرکین کےلئے نازل ہوئی ہیں موحدین کے ساتھ مختص کرتے ہوئے ان سے توسل کرنے کو مشرکین کا بتوں سے توسل کرنا شمار کیا ہے لیکن یہاں مؤلف نے ایک اساسی اصول سے  عمدا ً یا سھوا ً غفلت برتی ہے  یہ بات ٹھیک ہے کہ دونوں گروہ غیر خدا سے متوسل ہوتے ہیں  لیکن ایک واضح فرق یہ ہے کہ مشرکین غیر خدا (بت۔۔۔)کو زندگی میں نصرت اور عزت کا مبداء سمجھتے ہوئے مغفرت کو انہی کے اختیار میں سمجھتے  تھے۔

 (ہم وہ آیات جو مشرکین کے عقاید پر دلالت کرتی ہیں ذکر کر چکے ہیں )لیکن موحدین خدا کے حکم سے اس کے رسول ﷺ سے متوسل ہوتے ہیں کیونکہ وہ انہیں ایک اعلی اور عظیم انسان سمجھتے ہیں کہ اگر وہ دعا کریں تو مستجاب ہو گی لیکن (فرق یہ ہے کہ )یہ موحدین عالم خلقت کی تدبیر اور انسان کی زندگی کو ان کے اختیار میں نہیں سمجھتے ۔
۲۔ اولیاء کےلئے نذر ونیاز کرنا 

              نذر دراصل یہ ہے کہ جب کوئی شخص کسی مصیبت میں گرفتار ہوتا ہے تو وہ نذر کرتا ہے کہ اگر خدا اس کی یہ مصیبت برطرف کردے تو وہ کچھ رقم یا کوئی بھیڑ بکری ذبح کرکے اسے قبر رسول ﷺ کے زائرین کو کھلائے گا اس کام کےلئے وہ یوں کہتا ہے کہ " للہ علیّ کذا ان کان کذا " لہذا معلوم ہوا کہ ان لوگوں کا نذر کرنا خدا کےلئے ہے اور وہ اس عمل کے ساتھ خدا کا تقرب حاصل کرنے کے خواہاں ہوتے ہیں اور اس عمل کے ثواب کو رسول خدا ﷺ یا اولیائے الہیٰ میں سے کسی کو ہدیہ کرتے ہیں اب بتائیے کہ اس عمل میں شرک کا کونسا پہلو موجود ہے ؟
۳۔ درخواست شفاعت 

      شفاعت کی درخواست دراصل اولیائے الہیٰ سے طلب دعا کے علاوہ اور کچھ نہیں ہے انسان اولیاء کی شفاعت حاصل کرنے کےلئے دو طریقوں سے درخواست کرسکتا ہے  ۔
۱۔یہ کہے " اللھم شفّع نبینا محمدا ً فینا یوم القیامۃ "
 خدایا ! پیغمبر ِخدا ﷺکو قیامت کے دن ہمارا شفیع قرار دے  ۔
۲۔ رسول خدا ﷺ سے درخواست کرے کہ قیامت کے دن اس کے حق میں شفاعت کریں اور یوں کہے  :

" اشفع لنا عنداللہ "
 جیسا کہ معلوم ہے کہ شفاعت کی درخواست کرنے کے علاوہ اور کچھ نہیں ہے ۔
            اور مسلمانوں کو اس بات کا حکم ملا تھا کہ وہ رسول خداﷺ سے دعا اور استغفار کی درخواست کریں لہذا آج بھی یہی کام ان کی وفات کے بعد انجام دیا جاتا ہے ۔اگر موت کے بعد کسی سے شفاعت کی درخواست کرنا شرک ہے تو یہی کا م اس شخص کی حیات میں انجام دینابھی شرک ہونا چاہئے  اگر کوئی یہ کہے  کہ حیات کے دوران تو یہ کام مفید ہے  لیکن موت کے بعد اس کام کا کوئی فائدہ نہیں ہے تو اس بات کا جواب واضح ہے اور وہ یہ کہ اگر ایسا بھی ہو تو موت کے بعد اس کام کا ارتکاب بے فائدہ ہونا ہے نہ شرک اور مردہ پرستی ۔
دوسرا یہ کیسے ممکن ہے یہ کام رسول خداﷺ کی وفات کے بعد بے فائدہ اور لاحاصل ہوجب کہ شہداء زندہ ہیں ۔ آیا نعوذ باللہ  شہداء کا رسول ان سے درجے میں کمتر ہے ؟ 
۴۔ اولیاء سے مدد طلب مانگنا  
     اولیائے الہیٰ سے مدد طلب کرنا وہی درخواست شفاعت کا حکم رکھتا ہے یہ سب چیزیں ان کی دعاؤں سے متوسل ہونے کی طرف پلٹتی ہیں ۔

۵۔ غیر خدا کی قسم کھانا 

      مؤلف غیر خدا کی قسم کھانے کو حرام سمجھتا ہے جب کہ قرآن کریم غیر خدا کی قسم سے بھرا پڑا ہے ۔ خدائے متعال سورہ شمس میں چاند ،سورج، چاند اورسورج کی روشنیوں ، روز وشب، آسمان وزمین  اور انسانوں کی جان کی قسم کھاتا ہے اگر غیر خدا کی قسم کھانا شرک ہو تو نعوذ باللہ قرآن کو شرک کی ترویج کرنے والا سمجھنا چاہئے قرآن مجید ایک جگہ رسول خداﷺ کی جان کی قسم کھاتے ہوئے کہتا ہے  ۔
" ولعمرک انھم لفی سکرتھم یعمھون " 
       تیری جان کی قسم وہ لوگ اپنی مستی میں سرگردان ہیں  ۔رسول خدا ﷺ نے بھی بارھا انسانوں کی جانوں کی قسم کھائی ہے قارئین محترم تفصیل کےلئے " آئین ِ وھابیت " کا مطالعہ کرسکتے ہیں ۔
۶۔ قبر کا طواف کرنا 

      قبور کے گرد طواف کرنا ایک نادرست عمل ہے ،کسی بھی شخص کی ضریح کے گرد طواف کی حیثیت سے چکر نہیں لگانے چاہئیں لیکن مسلمانوں کا ضریح کے گرد چکر لگانا دراصل اپنی محبت ومؤدت کا اظہار کرنا ہے ۔
۷۔حرم میں عورتوں ا ورمردوں کا اکٹھے ہونا 
           حرم میں عورتوں ا ورمردوں کا مخلوط ہونا مسجد الحرام میں ان کے مخلوط ہونے جیسا ہے اگر ایسا نظام قائم کیا جائے کہ زن ومرد کےلئے جداگانہ بندوبست ہوسکے تو مسلماً یہ بات بہت اچھی ہے ۔خوش قسمتی سے آج کل حرم کے اندر حتّی خواتین اور مردوں کے داخلے کی جگہ بھی الگ الگ کردی گئی ہے اور زیارت گاہ میں بھی دونوں کے الگ الگ راستے ہیں ۔
           قارئین محترم ہم نے " فقہ المزار " کے مؤلف کے بیان کردہ سب دلائل کا تجزیہ پیش کیا ہے جس کے بعد یہ بات روشن ہوگئی ہے کہ نہ صرف اس کے پاس کوئی دلیل نہیں ہے  بلکہ دلیل نما کوئی چیز بھی اس کے ہاتھ میں نہیں ہے ۔
یہ گروہ وہ افراد ہیں جو حق کے جویا نہیں ہیں بلکہ وہ یہ چاہتے ہیں کہ ابن تیمیہ اور محمد ابن عبدالوھاب کے فاسد عقائد کو ہر حیلے اور بہانے سے لوگوں کے ذہنوں میں انڈیلیں حتی اگر ایک شیعہ فقیہ کا لباس پہن کر" کافی " اور "وسائل " کے ذریعے اپنی بات کو ثابت کروانا چاہیں ۔

خدایا ! ہمارے دلوں کو ایمان اور قرآن کے نور سے منور فرما ۔

خدایا! خاندان رسالت کی مہر ومؤدت کو ہمارے دلوں  سے دور نہ کرنا ۔

       خدایا ! ہمیں اپنے رسول ﷺ اور اس کی اہل بیت ؑکے حقیقی اطاعت کرنے والوں میں سے قرار دے ،ہمارے اور قرآن واہلبیت ؑکے درمیان جدائی نہ ڈالنا  ۔

         اُن خائن ہاتھوں کو قطع کردے جو " ثقلین " کو ایک دوسرے سے جدا کرنا چاہتے ہیں ۔ 





جعفر سبحانی۔ قم
۲۰شعبان ۱۴۲۹ہجری

